
Ижтимоий-сиёсий газета

Миллий тикланишдан — миллий юксалиш сари

№ 113 (1174), 2024 йил 8 июнь, шанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

Давоми 2-бетда

Давоми 3-бетда

ЖАМОАТ ХАВФСИЗЛИГИНИ ТАЪМИНЛОВЧИ ЗАМОНАВИЙ МАРКАЗ, 
МА²АЛЛАЛАРДАГИ ЯНГИ СПОРТ ОБЪЕКТЛАРИ БУНЁДКОРЛИК НАМУНАСИ

“ЯНГИ ªЗБЕКИСТОН БУТУН 
ДУНЁНИНГ ПОРЛО¯  

ЮЛДУЗИГА АЙЛАНИБ БОРМО¯ДА”

Туркиянинг етакчи “Türkiye” (“Туркия”) 
газетасида “Ўзбекистон—Туркия 
муносабатлари янада мустаҳкамланади” 
сарлавҳали мақола чоп этилди.

Туркия Буюк миллат мажлисидаги Ўзбекис-
тон билан парламентлараро дўстлик гуруҳи раиси 
Осман Местен қаламига мансуб мазкур мақола-
да икки мамлакат ўртасидаги тарихий ришталар, 
савдо-иқтисодий, маънавий-маърифий соҳаларда 
юртимизда амалга оширилаётган кенг кўламли ис-
лоҳотлар қайд этилган.

Нашрда 6 июнь куни қардош мамлакат — Ўз-
бекистон билан муносабатлар жиҳатидан ниҳоятда 
самарали ва унумли кун бўлгани, яъни Ўзбекистон 
Президенти Шавкат Мирзиёев расмий ташриф би-
лан келгани хабар қилинган. Таъкидланганидек, 
ташриф давомида Ўзбекистон ва Туркия Президент-
лари раислигида олий даражадаги Стратегик шерик-
лик кенгашининг учинчи йиғилиши бўлиб ўтди. 

 газетаси: 

Давлатимиз раҳбари дастлаб Ички иш-
лар вазирлиги Жамоат хавфсизлиги депар-
таментининг Мувофиқлаштириш ва мони-
торинг қилиш марказини бориб кўрди.

Бу марказ Ўзбекистон Республикасида 
жамоат хавфсизлигини таъминлаш тизи-
мини ривожлантириш стратегияси доира-
сида ташкил этилган. Мажмуа мукаммал 
таъмирланиб ва замонавий жиҳозланиб, 
шу йил мартда ишга туширилган.

Марказ жамоат хавфсизлиги жараён-
ларини қамраб олган ягона ахборот ма-
конидир. Бу ерда жойлардаги вазият ва 
ходимларнинг иш-ҳаракати рақамли техно-
логиялар орқали таҳлил қилиб борилади. 

Президент Шавкат Мирзиёев 7 июнь куни пойтахтимизнинг Яккасарой ва Яшнобод туманларига ташриф буюриб, жамоат 
хавфсизлиги ва спорт соҳаларидаги янги объектлар ҳамда маҳаллаларда олиб борилаётган бунёдкорлик ишлари билан танишди.

Хусусан, 10 мингдан ортиқ профилактика 
инспекторларининг фаолияти 6 та йўна-
лиш бўйича назорат қилинади ва баҳола-
нади.

Бунда “Е-Жамоат хавфсизлиги”, 
 “Е-Ижтимоий вазият” каби дастурлар, йўл 
ҳаракати хавфсизлиги, ҳуқуқбузарликлар 
профилактикаси ва жамоат тартибини сақ-
лаш хизматларининг ягона ахборот тизим-
лари ҳамда 6 мингдан зиёд “ақлли” кузатув 
камералари интеграцияси қўл келмоқда. 
Шунингдек, марказда видеоалоқа орқали 
профилактика инспекторлари, йўл-патрул, 
пост-патрул ва пробация ходимлари учун 
масофавий ўқувлар ўтказилади. Оммавий 

 тадбирларни моделлаштириш орқали но -
стандарт вазиятларда тўғри қарор қабул қи-
лиш ва тезкор чоралар кўриш ўргатилади.

Давлатимиз раҳбари бу масалага алоҳи-
да эътибор қаратиб, соҳа ходимлари юқори 
технологияларни яхши билиши лозимли-
гини таъкидлади. 

Бугунги кунда барча соҳаларда сунъий 
интеллектнинг ўрни кенгайиб бормоқда. 
Инсонларга қулайлик яратадиган дастур-
лар билан бирга кибержиноятчилик, фи-
рибгарлик усуллари ҳам кўпаймоқда. Бун-
дай жиноятларнинг олдини олиш, аниқлаш 
ва фош этиш учун ички ишлар ходими ун-
дан-да илғор, зийрак бўлиши керак.

Шу боис, марказдаги учрашувга ҳу-
қуқ-тартибот идоралари ҳузуридаги олий 
ўқув юртлари ректорлари таклиф этилди. 
Улардаги ўқув дастурларини шу нуқтаи 
назардан такомиллаштириш, дуал таълим 
тизимини жорий этиш, дарслар ва илмий 
ишларнинг ҳаёт билан ҳамнафаслигини 
таъминлаш зарурлиги таъкидланди.

Ички ишлар вазирлигида учувчисиз қу-
рилмаларни қўллаш бўйича тузилма таш-
кил этиш вазифаси қўйилди. Жиноятчилик 
профилактикасини кучайтириш, оммавий 
тадбирлар хавфсизлигини таъминлаш бо-
расида қўшимча топшириқлар берилди.

Ўзбекистон Республикаси Президенти-
нинг 2021 йил 29 ноябрдаги фармони билан 
тасдиқланган жамоат хавфсизлиги бўйича 
стратегияда 2025 йил якунига қадар тизим-
ни рақамлаштиришни 90 фоизга етказиш 
белгиланган. Ташриф чоғида давлатимиз 
раҳбарига шу борада ахборот берилди.

Бу жараён уч босқичда амалга оширил-
моқда.

Биринчи босқичда муаммолар ўрганилиб, 
иккинчисида шу асосида мутахассислар ва 
дастурлар тайёрланди. Жумладан, 66 та ах-
борот тизими ва модуллари ишлаб чиқилди. 
Уларга вазирлик ва идораларнинг 77 та ҳам-
да Ички ишлар вазирлигининг 25 та ахборот 
тизими интеграция қилинди. Жамоат хавф-
сизлиги бўлинмалари ходимлари 18 мингдан 
зиёд планшетлар билан таъминланди ҳамда 
рақамли қурилмалардан самарали фойдала-
ниш бўйича ўқитилди.

Натижада 155 та ҳисобот, 37 та иш юри-
тиш соҳаси, юзга яқин қайднома ва йиғма 
материаллар рақамлаштирилган. Бунинг 
ҳисобига 213 миллиард сўм тежалишига 
эришилган.

Энди, учинчи босқичда Маълумотларни 
қайта ишлаш маркази ташкил этиб, соҳага 
сунъий интеллектни кенг жорий қилиш, ус-
куналарни маҳаллийлаштириш каби мақ-
садлар қўйилган.

Шу ерда ички ишлар тизимида қўлла-
нилаётган замонавий техника ва анжомлар 
намойиш қилинди.

Шундан сўнг Президент Шавкат 
 Мирзиёев пойтахтимизнинг Яккасарой 

 туманида бунёд этилган сув спорти саро-
йини кўздан кечирди. 

Ўзбекистон Касаба уюшмалари федера-
циясига қарашли мазкур мажмуа сув спор-
ти ривожланган мамлакатлар тажрибаси 
асосида қурилган. Эътиборлиси, бу ерда 
ҳам профессионал спортчилар, ҳам ҳавас-
корлар учун шароит яратилган.

50 метрли бассейн ва 500 ўринли то-
мошагоҳга эга катта залда халқаро миқёс-
даги мусобақалар, терма жамоамизнинг 
ўқув-машғулот йиғинларини ўтказиш учун 
замонавий шароитлар бор. Баландликдан 
сакраш ва кичик ҳавзаларда болалар сув 
спортини ўрганади. 

Мажмуада ёшлар, меҳнат жамоалари 
ва фахрийлар саломатликларини мустаҳ-
камлаши мумкин. У бир вақтнинг ўзида 
100 нафар, бир кунда мингдан зиёд аҳолига 
хизмат кўрсатиш қувватига эга.

Иккинчи қаватда маъмурият ва мураб-
бийлар хонаси, конференция зали, трена-
жёр хонаси ҳамда спорт шарҳловчилари 
учун махсус хоналар жойлашган. 

Мажмуа негизида Сув спорти мактаби 
ташкил этилган. Давлатимиз раҳбари бу 
ерда ёш спортчиларнинг машғулотларини 
кузатди. Уларнинг интилишларини қўллаб-
қувватлаб, улкан ютуқларга руҳлантирди.

Бу йил Париж шаҳрида ўтказиладиган 
ёзги Олимпия ва Паралимпия ўйинларига 
Ўзбекистон Касаба уюшмалари федерацияси 
тизимидан 13 нафар спортчи лицензия қўлга 
киритган. Президентимиз мазкур спортчи-
лар ва мураббийлар билан суҳбатлашди.

— Шаҳару қишлоқларда спорт маж-
муалари қуриб, уни оммалаштиришга кат-
та эътибор беряпмиз. Чунки спорт билан 
шуғулланган ёшлар кам бўлмайди, соғлом 
бўлади, болалариниям шундай тарбиялай-
ди. Сиздек профессионал спортчилар бу 
йўлда ёшларга ҳам ифтихор, ҳам ўрнак 
бўлади, — деди Шавкат Мирзиёев.

Президент Шавкат Мирзиёев пойтах-
тимизнинг Яшнобод туманидаги Дилбоғ 
маҳалласида ҳам бўлиб, аҳоли турмуш ша-
роити билан яқиндан танишди.

Маҳаллада 5 минг 200 нафардан ортиқ 
аҳоли яшайди. 26 та кўп қаватли уй, мактаб 

ва боғчалар, савдо шохобчалари атрофи 
обод қилинган.

Юртимизда ҳар бир маҳалла ихтисосла-
шувидан келиб чиқиб ривожлантирилмоқ-
да. Дилбоғликлар, асосан, тадбиркорлик ва 
ҳунармандлик билан шуғулланади. 15 та 
савдо ва хизмат кўрсатиш шохобчаси, битта 
ишлаб чиқариш корхонаси, таълим муасса-
саларида аҳоли доимий иш билан банд.

Ўтган йили аҳолини тадбиркорликка 
жалб қилиш учун 13 та лойиҳага кредит 
ажратилган. 300 га яқин фуқаро янги ишга 
жойлаштирилган. Ёшларни касбга ўргатиш 
учун мономарказ ташкил этилган.

Давлатимиз раҳбари маҳалладаги қури-
лиш ва ободонлаштириш ишларини кўздан 
кечирди.

Ўзбекистон Футбол ассоциацияси ҳузу-
ридаги Тошкент шаҳар футбол академия-
си шу маҳаллада жойлашган. Замонавий 
мажмуада ёпиқ ва очиқ спорт майдонлари, 
назарий машғулот хоналари, ётоқхона, ош-
хона ва кутубхона мавжуд. Ҳозир бу ерда 
12 ёшдан 18 ёшгача бўлган 154 нафар бола 
сабоқ олмоқда. Машғулотларга чет эллик 
мутахассислар ҳам жалб қилинган. Ста-
дионлар ёритиш ва тасвирга олиш қурил-
малари билан жиҳозланган.

Президент академия тарбияланувчила-
ри ва спорт соҳаси масъуллари билан суҳ-
батлашди.

— Футбол бўйича қарорларимиз, иқ-
тидорли болаларга эътибор берганимиз 
туфайли ўзбек футболи ҳам жаҳонга чиқа 
бошлади. Европа жамоаларида легионер-
ларимиз кўпайяпти. Ёшларимиз Олимпиа-
дага йўлланма олди. Бу давомий бўлиши 
учун энди маҳаллаларда футболни ривож-
лантириш керак. Қўшимча стадионлар қу-
риб, унинг оммавийлигини қўллаб-қувват-
лаш зарур, — деди Шавкат Мирзиёев.

Шу маҳалладаги сув спорти саройининг 
таъмири ҳам кўздан кечирилди. Уни дав-
лат-хусусий шериклик асосида барқарор 
ишлатиш бўйича кўрсатма берилди.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

ЖА²ОН САВДО ТАШКИЛОТИ 
ТОМОН ЯНА БИР МУ²ИМ ¯АДАМ
Миллий қонунчилик ЖСТ талабларига

 уйғунлаштириляпти

Таҳлил ва таққос

МЕЗБОН ТАСОДИФИЙ ТАНЛАНМАЙДИ
Футзал бўйича Жаҳон чемпионати: 

Иш ёки кундалик турмуш 
эҳтиёжлари учун бирор маҳсулот 
харид қилар эканмиз, баъзида 
сотиб олаётган товаримизнинг 
сифати, айниқса, нархини 
хорижники билан таққослаймиз. 
Нима учун нархлар орасида 
фарқ мавжудлигини ўзимизча 
муҳокама қиламиз. Булар 
қайсидир маънода ички 
бозорнинг жаҳон бозорига 
чуқур интеграция қилинмагани, 
ишлаб чиқариш саноатида кучли 
рақобат муҳити шаклланмагани 
каби жиҳатлар билан боғлиқ. 
Бошқача айтганда, муаммонинг 
бир учи Ўзбекистоннинг шу 
кунларда фаол муҳокама 
қилинаётган Жаҳон савдо 
ташкилотига аъзолигини 
тезлаштириш мавзусига бориб 
тақалади.6

Хўш, ЖСТга аъзолик билан истеъ-
мол қобилиятимиз ўртасида қандай 
боғлиқлик бўлиши мумкин? Саволга 
Президентимизнинг 2024 йил 3 июн-
даги “Бозор ислоҳотларини янада 
жадаллаштириш ва Ўзбекистон Рес-
публикаси миллий қонунчилигини 
Жаҳон савдо ташкилоти битимларига 
мувофиқлаштириш бўйича навбатдаги 
чора-тадбирлар тўғрисида”ги фармони 
ва умуман, айни йўналишдаги  ишлар 

доирасида жавоб беришга ҳаракат 
 қиламиз.

Аввало, ЖСТ қандай ташкилот 
экани ва унга аъзолик қанақа афзал-
ликларга эгалигига қисқача тўхталиб 
ўтиш жоиз.

Жаҳон савдо ташкилоти 1995 йили 
ташкил этилган бўлса-да, 1947 йилда 
тузилган халқаро битим — GАТТнинг 
давомчисидир. 

Мазкур темир йўл иккинчи континентал транспорт кўпригининг 
жанубий йўлагини яратиш билан бирга уч мамлакат ишлаб чиқарувчилари 

Мақолада Ўзбекистонда бошланган янгиланишлар 
жараёни Туркия билан муносабатларга ҳам чуқур 
таъсир кўрсатгани урғуланган. Муаллиф Президентлар 
Режеп Таййип Эрдоған ва Шавкат Мирзиёев 
ўртасида ниҳоятда яқин ва самимий муносабатлар 
ўрнатилганини эътироф этган. Давлат раҳбарларимиз 
бир-бирларига “қардошим”, деб мурожаат 
қилади, дейилади мақолада. Бу ҳолат, албатта, 
мамлакатларимизнинг барча муассаса ва ташкилотлари 
ўртасидаги муносабатларга ижобий таъсир кўрсатади. 

Шунга ота гўри қозихонами, дейишга шо-
шилманг. Тасаввур қилинг, сиз яхши мақсад-
да қайсидир бир тендерда қатнашяпсиз, тан-
лов шартларига кўра рақибингиздан устунсиз 
ёки камида тенгсиз. Лекин манфаатлар тўқна-
шуви сабаб у ғолиб бўлди. Сиз нима дейсиз, 
бу — адолатсизлик. Катта эҳтимол билан шу 
каби ишлардан қўл силкийсиз.

Манфаатлар тўқнашувининг энг ёмон то-
мони — соғлом рақобатни бўғувчи оқибатлар 
йиғилиб, умумжамият даражасида ишончни 
сўндиради.

Давлатимиз раҳбарининг жорий йил 5 
июндаги “Ўзбекистон Республикасининг 
“Манфаатлар тўқнашуви тўғрисида”ги қо-
нуни ижросини самарали ташкил этиш чо-
ра-тадбирлари тўғрисида”ги қарори айни йў-
налишдаги муаммолар ечимига қаратилгани 
билан аҳамиятли бўлди.

Қарорга кўра, “Манфаатлар тўқнашу-
ви тўғрисида”ги қонун билан ўрнатилган 
талаб ва механизмларни давлат органлари 
ва ташкилотларида самарали жорий этиш, 
бу жараёнда ходимларнинг ҳуқуқ ва ман-

Бунда Ўзбекистон фаоллик кўрсатаётга-
ни эса янада диққатга сазовор. Шу жиҳатдан 
жорий йилнинг 6 июнь куни Пекин шаҳрида 
Хитой — Қирғизистон — Ўзбекистон темир 
йўли қурилиши бўйича стратегик лойиҳани 
амалга ошириш тўғрисидаги битимни им-
золаш маросими ўтказилиши узоқ кутилган 
тарихий воқелик бўлди. Давлатимиз раҳба-
ри тадбир иштирокчиларига видеомурожаат 
йўллади ва ушбу муҳим инфратузилма лойи-
ҳасини амалга ошириш бошланаётгани мин-
тақамизда иқтисодий ва транспорт жиҳати-
дан боғлиқликни кучайтиришга қаратилган 
тарихий воқеа эканини алоҳида таъкидлади.

Хитой — Қирғизистон — Ўзбекистон те-
мир йўли тарихий Буюк ипак йўли бўйлаб 
Қошғар — Торугарт — Макмал — Жалоло-
бод — Андижон йўналишларида ўтади. У 
орқали юк ташишнинг йиллик ҳажми 15 мил-
лион тоннагача етиши, товарларни якуний ис-
теъмолчиларга етказиш муддати эса 7 кунга 
қисқариши айтилмоқда. Асосийси, янги те-
мир йўл линияси Хитойни минтақамиз билан 
боғловчи энг қисқа қуруқлик йўлига айла-
нади. Жорий йил пойтахтимизда ўтказилган 
учинчи Тошкент халқаро инвестиция форуми 
очилишида ҳам давлатимиз раҳбари мазкур 
транспорт йўлагига алоҳида тўхталиб “Биз 
хорижий шерикларимиз билан биргаликда 
Хитой — Қирғизистон — Ўзбекистон ҳам-
да Ўзбекистон — Афғонистон — Покистон 

“Бугунги Ўзбекистон биз “ота юрт”, деб 
таърифлайдиган Мовароуннаҳр заминидир. 
Милодий X асрдан бошлаб аждодларимиз 
бу ерлардан кўчиб, Анадолуни ўзлари учун 
ватан сифатида танлаган. Шундай бўлса-да, 
аждодларимиз ота юртда қолган қардошла-
римиз билан алоқаларини ҳеч қачон узма-
ган. Ушбу улуғ заминдан етишиб чиққан 
буюк алломалар нафақат Осиёдаги, балки 
бутун дунёдаги туркий халқлар тамадду-
нига катта ҳисса қўшган инсонлардир”, деб 
ёзади муаллиф.

Мақолада ёзилишича, бугунги Ўзбе-
кистон заминидан Туркияга келганлар бу 
ерда катта мадрасалар ташкил этиб, муҳим 
тадқиқот ишларини олиб борган, ёшларга 
илм ўргатган. Ҳозирги кунда Анадолуда 

Самарқандий, Тошкандий ва Бухорий ном-
лари билан боғлиқ 2500 дан ортиқ қабрлар 
бор. Улардан иккитаси Бурсадаги Амир 
Султон ва Салоҳиддин Бухорий қабрлари-
дир. 

“2016 йилда Шавкат Мирзиёев Прези-
дент этиб сайланганидан кейин Ўзбекис-
тон очиқлик сари юз тутди ва янги тарақ-
қиёт сиёсатини амалга ошира бошлади. 
Мамлакатдаги ўзгариш ва янгиланиш жа-
раёни Янги Ўзбекистон номининг тез-тез 
тилга олинишига сабаб бўлди. Бу жараён-
да Президент Шавкат Мирзиёев иқтисо-
дий тараққиётга алоҳида эътибор қарат-
моқда. Кейинги 7 йилда ушбу мамлакатга 
тез-тез ташриф буюрган инсон сифатида 
айтишим керакки, Янги Ўзбекистон, ҳа-
қиқатан, қисқа вақтда катта йўлни босиб 
ўтди”, деб қайд этган Туркия парламенти 
вакили. 

Маълум қилинганидек, кейинги йил-
ларда Ўзбекистон иқтисодиёти қарийб 
икки баробар ўсди. Мамлакат 2023 йилни 
6 фоизлик ўсиш билан якунлади ва бу йил 
ҳам худди шундай муваффақиятга эри-
шиши кутилмоқда. Инфляция даражаси 9 
фоизга тушган. Товар айирбошлаш кўр-
саткичлари ҳам муттасил ортиб бормоқда. 
Мамлакат валюта бозори ва олтин валюта 
захиралари барқарорлигини сақлаб кел-
моқда. Охирги йилларда 60 миллиард дол-
лардан ортиқ хорижий инвестицияни жалб 
этишга муваффақ бўлди. Ўтган йили хо-
рижий инвестициялар ҳажми қарийб икки 
баробар ошди.

Ўзбекистон 90 дан ортиқ давлат, жум-
ладан, Туркияга ҳам амал қилаётган ви-
засиз режим туфайли туризм соҳасида ўз 
номини юксалтирмоқда. Шундай қилиб, 

буюк тарихий пойдеворлардан куч олиб, 
юксалиш ва ривожланишни мақсад қилган 
мамлакат нафақат Марказий Осиё, балки 
бутун дунёнинг порлоқ юлдузига айланиб 
бормоқда.

Муаллиф, шунингдек, Президент 
 Шавкат Мирзиёевнинг маънавият соҳа-
сидаги улкан ташаббусларига эътибор 
қаратган. “Бугунги кунда Ўзбекистонда 
давлат раҳбари ташаббуси билан Учин-
чи Ренессанс ғояси амалга оширилмоқда. 
Маълумки, кўпчилик тарихчилар Имом 
Бухорий, Хоразмий каби алломалар ети-
шиб чиққан Х-ХI асрларни Биринчи Ре-
нессанс даври, Мирзо Улуғбек ва Алишер 
Навоий каби алломалар етишиб чиққан 
XV асрни Иккинчи Ренессанс даври, деб 
таърифлайди. Бугун эса Янги Ўзбекистон 
етакчиси Учинчи Ренессанс ғоясини ил-
гари сурмоқда. Ушбу мақсадга эришиш 
йўлида мамлакатда кенг кўламли ишлар 

бошлаб юборилган. Ўзбекистон ёшла-
рининг замонавий билим ва мутахассис-
ликларни эгаллаши учун кўплаб лойиҳа 
ҳамда дастурлар ҳаётга татбиқ этилмоқда. 
Жумладан, бугун ўзбек ёшлари ўз юрти 
ва дунёнинг энг нуфузли олий ўқув юрт-
ларида таҳсил олмоқда. Бу борадаги им-
кониятлар изчил кенгайтирилмоқда”, деб 
таъкидлаган Туркия Буюк миллат мажли-
си аъзоси.

Мақолада Ўзбекистонда бошланган ян-
гиланишлар жараёни Туркия билан муно-
сабатларга ҳам чуқур таъсир кўрсатгани 
урғуланган. Муаллиф Президентлар Режеп 
Таййип Эрдоған ва Шавкат  Мирзиёев ўр-
тасида ниҳоятда яқин ва самимий муно-
сабатлар ўрнатилганини эътироф этган. 
Давлат раҳбарларимиз бир-бирларига 
“қардошим”, деб мурожаат қилади, дейи-
лади мақолада. Бу ҳолат, албатта, мамла-
катларимизнинг барча муассаса ва таш-
килотлари ўртасидаги муносабатларга 
ижобий таъсир  кўрсатади. 

“Шу ўринда мамлакатларимиз парла-
ментлари ўртасида ҳам намунавий алоқа-
лар мавжудлигини алоҳида таъкидлама-
сам бўлмайди, — дейди депутат. — Шу 
йил 22 май куни Туркия Буюк миллат 
мажлиси раиси Нуман Куртулмуш бошчи-
лигидаги делегация билан Ўзбекистонга 
ташрифимиз парламентар дипломатияни 
ривожлантириш нуқтаи назаридан жуда 
фойдали бўлди. Делегациямиз Прези-
дент Шавкат Мирзиёев томонидан қабул 
қилинди. Шунингдек, Ўзбекистон Олий 
Мажлиси Сенати ва Қонунчилик палатаси 
раҳбарияти билан муҳим учрашувлар ўт-
казилди. Икки мамлакат парламентлараро 
алоқаларини янада ривожлантириш, пар-
ламентлардаги дўстлик гуруҳлари ишини 
фаоллаштириш, тегишли қўмиталар ўр-
тасида ҳамкорликни йўлга қўйиш бўйича 
келишиб олдик”.

Мақола хулосасида, “Мен Туркия — Ўз-
бекистон парламентлараро дўстлик гуруҳи 
раиси сифатида фаолият юритар эканман, 
бу заминга кўп маротаба бориш имконига 
эга бўлдим. Лекин ҳар сафар борганимда 
янгиланишларни ўзим учун кашф этаман. 
Ўзбекистон тарихий қадриятларга собит 
қолган ҳолда жаҳон цивилизациясига ҳа-
мон ҳисса қўшмоқда. Мен ҳам икки давлат 
ўртасидаги муносабатларни янада ривож-
лантириш йўлида бор билим ва ғайратимни 
сафарбар этишда давом этаман”, деб ёзган 
Осман Местен.

“Дунё” АА
Анқара

Кун мавзуси

УЧ ДАВЛАТНИ БОFЛОВЧИ 
ТЕМИР Й¡Л

БУТУН МИНТАҚА ТАРАҚҚИЁТИДА 
АЛОҲИДА АҲАМИЯТГА ЭГА

Мамлакатлар ўртасидаги савдо алоқалари ривожи кўп жиҳатдан 
транспорт ва логистика соҳасига боғлиқ. Асрлар давомида Шарқ ва 
Ғарбни боғлаб турган Буюк ипак йўли бунинг яққол мисоли. Қарийб 10 
минг километрга чўзилган ва бир қисми мамлакатимиз ҳудудидан ўтган 
мазкур карвон йўли асрлар давомида савдо-сотиқ ишлари ривожига 
ҳисса қўшган. Бугун ана шу йўлни тиклаш, қитъалар ўртасидаги савдо, 
иқтисодий, маданий, умуман, барча йўналишлардаги алоқаларни янада 
яқинлаштиришга катта эътибор қаратиляпти. 

 темир йўлларини қуриш бўйича дастлабки 
ишларни бошладик. Ушбу стратегик лойиҳа-
лар минтақадаги геоиқтисодий вазиятни бу-
тунлай ўзгартириб, Марказий Осиёни Шимол 
ва Жануб, Шарқ ва Ғарб билан боғлайдиган 
глобал транзит марказига айлантиради”, дея 
урғулагани бежиз эмас.

Маълумотларга кўра, мегалойиҳа қурили-
ши Қошғар станциясидан бошланади. Яъни 
иқтисодий ва саноат жиҳатидан ривожланиб 
бораётган Қошғар шаҳри йўлнинг бошлани-
ши сифатида танлаб олинган. Лойиҳанинг 
умумий узунлиги 486 километрни ташкил 
этиб, бундан қарийб 312 километри Қирғи-
зистон, 174 километри Хитой ҳудудидан ўта-
ди. Ушбу лойиҳа нафақат Ўзбекистон, балки 
бутун Марказий Осиё минтақаси барқарор 
тараққиётига хизмат қилади. Келгусида эса 
истиқболли Трансафғон йўлаги орқали Жа-
нубий Осиё ва Яқин Шарқ давлатларининг 
кенг бозорларига чиқиш имконини беради.

— Мамлакатимизнинг географик жойла-
шуви, ривожланган саноати ва иқтисодиёти-
да темир йўл транспорти муҳим аҳамиятга 
эга, — деди ушбу лойиҳани амалга ошириш 
тўғрисидаги битимни имзолаш маросимида 
Ўзбекистон транспорт вазири Илҳом Маҳка-
мов. — Сўнгги йилларда бу йўналиш катта 
ривожланиш йўлини босиб ўтди. Замонавий 
инфратузилмага эга, аҳоли ва иқтисодиёт 
тармоқлари эҳтиёжларига мос яхлит темир 

йўл тизими барпо этилди. Катта саъй-ҳара-
катлар натижасида Ўзбекистон замонавий 
транспорт коммуникациялари ва юксак тран-
зит салоҳиятига эга бўлган давлатга айланди. 
Пировардида ҳудудимиз Шарқ ва Ғарб, Жа-
нуб ва Шимолни ўзаро боғлайдиган халқаро 
темир йўлларнинг марказий қисми сифатида 
эътироф этилмоқда. Ушбу кенг кўламли ло-
йиҳани амалга ошириш учун Ўзбекистон ҳу-
дудида барча зарур инфратузилма яратилган.

Хитой — Қирғизистон — Ўзбекистон те-
мир йўлини қуриш лойиҳаси ушбу ҳаракат-
ларнинг муҳим қисмидир. Лойиҳа нафақат 
учта давлат, балки бутун Марказий Осиё 
минтақаси тараққиётига кучли суръат бағиш-
лайди. У минтақани Хитой билан боғловчи 
ягона темир йўл тармоғи бўлиб, трансминта-
қавий чегараларнинг таркибий қисми сана-
лади. Лойиҳа доирасида замонавий транзит 
ва логистика инфратузилмаси, омборхона-
лар ва терминаллар қурилади. Унинг амалга 
оширилиши натижасида вужудга келадиган 
иқтисодий самара эса янги корхоналар ва ўн 
минглаб иш ўринлари яратилиши, ўзаро сав-
до ҳажми каррасига ортиши, саноат коопе-
рацияси кенгайиши, инвестициявий жозиба-
дорлик ўсиши ва энг муҳими, аҳоли турмуш 
даражаси ошишида намоён бўлади. 

Мазкур темир йўл иккинчи континентал 
транспорт кўпригининг жанубий йўлагини яра-
тиш билан бирга уч мамлакат ишлаб чиқарув-
чилари учун янги бозорларни ҳам очиб беради. 
Келгусида истиқболли Трансафғон йўлаги ор-
қали Жанубий Осиё ва Яқин Шарқ давлатлари-
нинг кенг бозорларига чиқиш имконини бера-
ди, транзит салоҳияти ва минтақалараро ўзаро 
боғлиқликни сезиларли даражада оширади. Қо-
лаверса, Марказий Осиё мамлакатлари транс-
порт инфратузилмасини ривожлантириш билан 
бирга Форс кўрфази ва Тинч океани портларига 
чиқишни янада қулайлаштиради.  

Кейинги йилларда ушбу мегалойиҳани 
амалга ошириш ҳаракатлари фаоллашгани 
боиси шунда. Айниқса, давлатимиз раҳба-
ри ташаббуси билан охирги икки йилда бу 
борадаги ишлар жадаллашиб, келишувлар 
янги босқичга чиқди. Узоқ йиллар давом эт-
ган музокаралардан сўнг, ниҳоят, лойиҳага 
старт берилди ва Пекин шаҳрида давлатла-
раро келишув имзоланди. Имзоланган битим 
ва қабул қилинган “йўл харитаси” доирасида 
бажарадиган ишларимиз кўп. Яқин вақт ичи-
да ишчи гуруҳ режаларни ишлаб чиқиб, мо-
лиялаштириш механизмларини охирига ет-
казади. Шу йилнинг куз ойларида илк тамал 
тоши қўйилиб, қурилиш ишларини бошлаш 
режалаштирилган.

Ирода ТОШМАТОВА,
 “Янги Ўзбекистон” мухбири 

Бошланиши 1-бетда

Шарҳ

ЖАМИЯТ РИВОЖИНИНГ ТУШОВИ

Сиз ҳакамсиз. Танлов ғолибини аниқлаш мутлақ чекингизга тушган. 
Ўша танловда фарзандингиз ҳам иштирок этяпти. Сизнингча, ким 
ғолиб бўлади? Агар ўрнингизда мен бўлсам, боламдан ҳеч қайси бир 
даъвогар ўзиб кета олмасди. Афсуски, бу иллат жамиятимизнинг 
узоқ йиллик оғриқли нуқталаридан бири бўлиб келди. Айниқса, 
кейинги пайтларда тендерларда ғолиб бўлган юридик ташкилот 
қайсидир ҳоким ёки шунга ўхшаш ваколатли шахсларга бевосита ёхуд 
билвосита алоқадор эканига доир хабарларни кўп эшитяпмиз.

Лутфулла СУВОНОВ,
“Янги Ўзбекистон” мухбири

фаатлари ҳимоясини таъминлаш ҳамда 
улар учун зарур тушунтириш ишларини 
олиб бориш давлат органлари ва ташки-
лотларининг биринчи раҳбарлари зимма-
сига юклатилади. Қонун расмий эълон қи-
линган кундан эътиборан 6 ой ўтгач кучга 
киради.

Шу ўринда манфаатлар тўқнашуви нима, 
деган саволга жавоб беришга ҳаракат қилиб 
кўрсак. Манфаатлар тўқнашуви — давлат 
ташкилоти ходимининг, унинг яқин қарин-
дошлари ва унга алоқадор шахсларнинг шах-
сий манфаатлари билан фуқаролар, ташкилот 
ёки давлатнинг ҳуқуқлари ва қонуний ман-
фаатлари ўртасида қарама-қаршилик юзага 
келган ва келаётган ёхуд юзага келиши мум-
кин бўлган вазият. 

Жамиятга катта зарар келтирадиган ил-
латлардан бири айнан манфаатлар тўқнашу-
видир. У бор жойда соҳалар ривожланиш ўр-
нига орқага кетади, мутахассислар салоҳияти 
рўёбга чиқмайди. 

Дейлик, бир одам бирор соҳада юқори ла-
возимда ишлаяпти. Шу билан бирга, ўша со-

ҳада тадбиркорлик қиляпти. Бунинг нимаси 
ёмон, дерсиз? 

Давлат юқори лавозимдаги одамнинг қў-
лига соҳани ривожлантириш, хусусан, со-
ҳадаги мутахассисларга ёрдам бериш учун 
имконият, ваколат ва маблағ беради. У эса бе-
рилган имкониятлардан фойдаланиб, қонун-
ларга мос равишда ишлаши, соҳани ривож-
лантириши керак. Лекин у ўзи масъул соҳа 
ривожини эмас, тадбиркорлигини ўйласа, 
билдирилган ишонч, лавозимни суиистеъмол 
қилса-чи?! 

Тадбиркор бир сўмини икки сўм қилади-
ган одам. Лекин бугун кўриб турибмизки, 
давлат, жамият манфаатларидан кўра ўз ман-
фаатини ўйлайдиган раҳбарлар бор. 

Шунинг учун ҳам Президентимиз томо-
нидан имзоланган мазкур ҳужжат корруп-
циянинг бир кўриниши бўлган манфаатлар 

тўқнашувининг олдини олиш ва тартибга со-
лишнинг ҳуқуқий асосини таъминлайди. 

Қонун ижросини ташкил этиш ишларини 
мувофиқлаштириш бўйича республика идо-
ралараро комиссияси таркиби тасдиқланди. 
Комиссия 2024 йил 1 июлгача қонун татбиқ 
этиладиган давлат органлари ва ташкилотла-
рининг аниқ рўйхатини шакллантиради. 

— Ҳужжат давлат органлари ва маҳаллий 
давлат ҳокимияти органлари, давлат муасса-
салари, давлат унитар корхоналари, давлат 
мақсадли жамғармалари, шунингдек, устав 
фондида давлат улуши 50 фоиз миқдорда ва 
ундан ортиқ бўлган акциядорлик жамият-
ларига нисбатан татбиқ этилади, — дейди 
Адлия вазирлиги масъул ходими Темур Са-
фаров. — Қонун кучга кирганидан кейин ҳар 
чоракда республика идоралараро комиссия-
сининг ишчи органлари томонидан давлат 
органлари ва ташкилотлари кесимида ман-
фаатлар тўқнашувига йўл қўйилган ҳолатлар 
таҳлил қилиниши, бундай ҳолатлар кўпайган 
давлат органлари ва ташкилотларига кечик-
тириб бўлмайдиган чораларни белгилаш 
учун тегишли тақдимномалар киритилиши 
белгиланди.

Шу билан бирга, ҳар ярим йилда ман-
фаатлар тўқнашуви ҳолатларини аниқлаш 
ва уларни бартараф этиш, бундай ҳолатлар-
нинг олдини олиш бўйича кўрилаётган чо-
ралар республика идоралараро комиссияси 
йиғилишларида тегишли давлат органлари 
ва ташкилотларининг биринчи раҳбарлари 
иштирокида танқидий муҳокама қилиб бо-
рилади. 

Ҳужжатга давлат органи ёки бошқа таш-
килотнинг ходими, манфаатлар тўқнашуви, 
манфаатлар тўқнашувини тартибга солиш 
бўйича махсус бўлинма, шахсий манфаатдор-
лик, яқин қариндошлар каби асосий тушун-
чалар киритилган.

Эндиликда давлат органи ёки бошқа таш-
килот ходимининг яқин қариндошлари, дав-
лат органи ёки бошқа ташкилотнинг ходими 
ва унинг яқин қариндошлари қайси юридик 
шахснинг устав фонди акциялари ёки улуш-
ларига эгалик қилса, ўша юридик шахс, улар 
қайси юридик шахсда бошқарув органининг 
раҳбари ёки аъзоси бўлса, ўша юридик шахс 
давлат органининг ёки бошқа ташкилотнинг 
ходимига алоқадор шахслар, деб эътироф 
этилади.

Коррупцияга қарши курашиш агентлиги 
манфаатлар тўқнашуви билан боғлиқ муноса-
батларни тартибга солиш соҳасидаги махсус 
ваколатли давлат органи ҳисобланади.

Давлат органи ёки бошқа ташкилот ходи-
ми томонидан қонун талабларига риоя эти-
лиши устидан назорат ушбу давлат органида 
ёки бошқа ташкилотда тузилган одоб-ахлоқ 
комиссияси томонидан амалга оширилади.

Қонунга кўра, манфаатлар тўқнашуви 
тўғрисидаги ахборотни ошкор этиш давлат 
органи ёки бошқа ташкилотнинг ходими то-
монидан мавжуд манфаатлар тўқнашуви тўғ-
рисида хабарнома ҳамда эҳтимолий манфаат-
лар тўқнашуви тўғрисида декларация тақдим 
этиш орқали амалга оширилади.

Декларация ҳар йили 15 февралгача умум-
лаштирилади ва таҳлил қилинади. Давлат 
органи ёки бошқа ташкилотнинг ходими 
шахсга доир маълумотлари ўзгарган тақдир-
да эҳтимолий манфаатлар тўқнашуви тўғри-
сидаги декларацияни тўлдириши ва ҳар йили 
15 январдан кечиктирмай махсус бўлинмага 
тақдим этиши керак.

Давлат органи ёки бошқа ташкилотга ишга 
қабул қилинаётган номзод, шунингдек, бош-
қа ишга ўтказилган ходим эҳтимолий ман-
фаатлар тўқнашуви тўғрисидаги белгиланган 
шаклдаги декларацияни тўлдириши ва тақдим 
қилиши керак. Махсус бўлинма  эҳтимолий 

манфаатлар тўқнашуви тўғрисидаги ҳар йилги 
декларацияни ҳар йили 15 февралгача умум-
лаштиради ва таҳлил қилади. 

Эҳтимолий манфаатлар тўқнашувини 
тартибга солиш бўйича чораларнинг етарли-
лигини таъминлаш учун ҳар йили 1 мартга 
қадар одоб-ахлоқ комиссиясига таклиф ки-
ритади. Одоб-ахлоқ комиссияси томонидан 
қабул қилинган хулосага асосан эҳтимолий 
манфаатлар тўқнашувини тартибга солиш 
юзасидан чоралар кўриш тўғрисида давлат 
органи ёки бошқа ташкилот ходимининг 
бевосита раҳбарига ёхуд давлат органи ёки 
бошқа ташкилотнинг юқори турувчи раҳба-
рига таклиф киритади.

Номзод ишга қабул қилинаётганда ёхуд 
давлат органи ёки бошқа ташкилот ходими 
бошқа ишга ўтказилаётганда эҳтимолий ман-
фаатлар тўқнашуви тўғрисидаги декларация-
ни тақдим этганидан кейин махсус бўлинма 
юқорида назарда тутилган ишларни 5 кунлик 
муддатда амалга оширади.

Бир сўз билан айтганда, мазкур қонуннинг 
қабул қилиниши давлат ташкилотларида ман-
фаатлар тўқнашувининг олдини олиш, аниқлаш 
ва тартибга солишнинг самарали механизмла-
рини жорий этиш, унинг ҳуқуқий оқибатлари-
ни аниқ белгилаш ҳамда мамлакатимизнинг 
коррупцияга оид халқаро рейтингдаги кўрсат-
кичларини оширишга хизмат қилади.

ЖСТ аъзо мамлакатлардан ички бозорни эркинлаштиришни қатъий талаб қилади. 
Аксарият давлатларда ушбу вазифани уддалаш осон кечмайди. Чунки арзон ва сифатли 

маҳсулотлар ишлаб чиқарувчи хорижий корхоналар билан рақобатлаша олмайдиган миллий 
корхоналар таназзулга учраши мумкин.

Уни умумий қилиб, дунёдаги энг йирик 
халқаро иқтисодий ташкилот, дейиш мумкин. 
Аниқроқ айтганда эса халқаро савдони либе-
раллаштириш, тижорий ва сиёсий муносабат-
ларни тартибга солиш билан шуғулланадиган 
ҳукуматлараро тузилма. Буни ташкилотга 
аъзо давлатлар вазирларининг шу йил 26-
29 февраль кунлари Абу-Дабида ўтказилган 
13-учрашувидан сўнг ташкилот аъзолари 
сони 166 тага етгани, дунё савдосининг 95 
фоизи ушбу мамлакатлар ҳиссасига тўғри ке-
лиши ҳам тасдиқлайди. Ўзбекистон товар ай-
ланмасининг 97 фоизи мазкур давлатларнинг 
биргаликдаги улушини ташкил этади.

Қолаверса, ЖСТга аъзо бўлиш миллий 
иқтисодиётни ривожлантиришга ижобий 
таъсир қилади. Жумладан, Макроиқтисодий 
ва ҳудудий тадқиқотлар институти эксперт-
ларининг мазкур ташкилотга аъзо бўлиши 
мамлакатлар иқтисодиётига қандай таъсир 
этганига доир таҳлили ҳам фикримизни тас-
диқлайди. Хусусан, ташкилотга 1990 йилдан 
кейин аъзо бўлган 15 ривожланаётган мам-
лакат миқёсида ўтказилган таҳлил натижа-
ларига кўра, 12 тасида экспорт, 10 тасида 
ЯИМ ўсиши тезлашган, 12 тасида инфляция 
секинлашган ва 10 тасида тўғридан тўғри 
хорижий инвестиция ҳажми ошган.

Булардан кўринадики, халқаро даражада 
олиб қараганда ҳам, мамлакатимиз манфаати 
нуқтаи назаридан ёндашганда ҳам бу жуда 
катта қамров. Шундай эмасми?

Шу ўринда ҳақли савол туғилади: ташки-
лот қайси жиҳати билан аксарият давлатлар 
ва шунга мос умумий савдонинг асосий қис-
мини ўз атрофида жипслаштириб турибди?

— Буни икки асосий жиҳат билан изоҳлаш 
мумкин: биринчиси — қулайлик, иккинчиси 
— тенглик, — дейди иқтисодиёт фанлари док-
тори, профессор Жасурбек Отаниёзов. — Ху-
сусан, ЖСТнинг асосий мақсадларидан бири 
протекционизмга қарши курашишдир. Маз-
кур ташкилот халқаро савдо муносабатларида 
аъзо мамлакатлар учун қулай ҳуқуқий тизим 
тақдим этади. Ташкилот аъзолари ўзаро ке-
лишган ҳолда қабул қилган ҳужжатлар мамла-
катларнинг савдо сиёсатини белгиланган ме-
зонлар доирасида олиб боришида масъулият 
юклайди. Ташкилотда қарорлар иштирокчи 
мамлакатлар ёрдамида консенсус — умумий 
овоз бериш орқали қабул қилинади.

ЖСТнинг вазифалари муайян қоида-
ларга асосланган тизим доирасида савдо 
жараёнини тартибга солишга ёрдам бериш, 
ҳукуматлар ўртасидаги савдо низоларини 
холисона ҳал қилиш, савдо музокаралари-
ни ташкил этишдан иборат. Ушбу фаолият 
ЖСТнинг 60 та келишувига — халқаро сав-
до ва тижорат сиёсатининг асосий ҳуқуқий 
меъёрларига асосланади. Уларга камситил-
маслик, эркин савдо шартлари, рақобатни 
рағбатлантириш ва суст ривожланган мам-
лакатлар учун қўшимча қоидалар киради.

Демак, ташкилотга аъзолик жаҳон бозо-
рида эркин, тенг ҳуқуқли фаолият юритишга 
имкон беради. Қолаверса, Ўзбекистон каби 
ривожланиш йўлидаги мамлакатларга им-
тиёзлар тақдим этилишини таъминлайди. 
Шунинг учун ҳам бугун кўп давлатлар таш-
килотга аъзо бўлиш ҳаракатида. Шу жумла-
дан, Ўзбекистон ҳам аъзолар сафига кириш 
юзасидан музокаралар олиб бормоқда. Мам-
лакатимизнинг ташкилотга тўла ҳуқуқли 
аъзо сифатида кириши xалқаро савдо тизими 
ва жаҳон иқтисодиётига интeграциялашувни 
кучайтиришда муҳим аҳамиятга эга.

Таҳлил ва таққос

Мамлакатимизнинг 
ЖСТга аъзо бўлишга 
тайёргарлик жараёни 

1994 йили бошланган, бироқ 
бу даврда маҳаллий ишлаб 
чиқарувчиларни қўллаб-
қувватлашга қаратилган сиёсат 
юритилгани сабабли мазкур 
жараён 2005 йили музлатиб 
қўйилганди. Бу қарор ўша даврда 
мавжуд вазият, жумладан, миллий 
ишлаб чиқарувчиларимизнинг 
халқаро рақобатга тайёрлик 

даражаси, ички саноатни ривожлантириш зарурати каби 
нуқтаи назардан тўғри бўлгандир, эҳтимол. Лекин бу 
вақтинчалик чора эди. Чунки юксак тараққиётни кўзлаган ҳар 
қандай давлат учун ЖСТга аъзолик муҳим мезон.

Авазбек ХУДОЙҚУЛОВ,
“Янги Ўзбекистон” мухбири

Лекин ЖСТ аъзо мамлакатлардан ички 
бозорни эркинлаштиришни қатъий талаб 
қилади. Аксарият давлатларда ушбу вазифа-
ни уддалаш осон кечмайди. Чунки арзон ва 
сифатли маҳсулотлар ишлаб чиқарувчи хори-
жий корхоналар билан рақобатлаша олмай-
диган миллий корхоналар таназзулга учраши 
мумкин. Шу боис, ҳар бир мамлакатнинг 
ЖСТга аъзо бўлиш жараёни ўртача 9-10, ай-
рим мамлакатлар учун эса 12-15 йилни таш-
кил этади. Ташкилотга аъзолик билан боғлиқ 
мураккабликларни Ўзбекистон тажрибаси 
мисолида ҳам кўриш мумкин.

Хусусан, мамлакатимизнинг ЖСТга аъзо 
бўлишга тайёргарлик жараёни 1994 йили 
бошланган, бироқ бу даврда маҳаллий иш-
лаб чиқарувчиларни қўллаб-қувватлашга қа-
ратилган сиёсат юритилгани сабабли мазкур 
жараён 2005 йили музлатиб қўйилганди. Бу 
қарор ўша даврда мавжуд вазият, жумладан, 
миллий ишлаб чиқарувчиларимизнинг хал-
қаро рақобатга тайёрлик даражаси, ички са-
ноатни ривожлантириш зарурати каби нуқтаи 
назардан тўғри бўлгандир, эҳтимол. Лекин 
бу вақтинчалик чора эди. Чунки юксак та-
раққиётни кўзлаган ҳар қандай давлат учун 
ЖСТга аъзолик муҳим мезон.

Шу боис, мамлакатимиз кейинги йил-
ларда ташкилотга аъзо бўлиш ҳаракатини 
бошлади. 2017 йилдан бошлаб ижобий сил-
жиш кузатил япти. Бунга иқтисодиётда дав-
латнинг роли ва иштирокини қисқартириш, 
иқтисодиёт тармоқлари бошқарувига бозор 
принциплари ва механизмларини кенг жорий 
қилиш, хусусий тадбиркорликни ривожлан-
тиришни рағбатлантириш, ишбилармонлик 
муҳитини яхшилаш ва яширин иқтисодиёт 
улушини қисқартириш йўлида қатъий чора-
лар кўрилаётганини муҳим жиҳат сифатида 
кўрсатиш мумкин.

Мамлакатимизда миллий иқтисодиётни 
барқарорлаштириш ҳамда ташқи иқтисодий 
фаолиятни эркинлаштириш борасида 2016 
йилдан кeйин бошланган фаол ислоҳотлар на-
тижасида 2018 йил мартдан Ўзбекистоннинг 
ЖСТга аъзоликка кириш жараёни кун тарти-
бига чиқди. 2019 йил июлида мамлакатимиз 
ЖСТ аъзолигига кириш юзасидан Ташқи сав-
до рeжими тўғрисидаги янгиланган мeморан-

дум ва бошқа қатор ҳужжатлар, жумладан, 
товар ва xизматлар бозорига кириш бўйича 
ишлаб чиқилган дастлабки таклифларни 

тақдим этди. “Ўзбeкистоннинг ЖСТга кири-
шига кўмаклашиш” бўйича ишлаб чиқилган 
беш йиллик лойиҳасини Европа Иттифоқи 
қўллаб -қувватламоқда. Мазкур лойиҳа 2020 
йил фeвралида бошланган. Унда мамлакати-
мизнинг ЖСТга қўшилиш жараёнида миллий 
иқтисодиётни модeрнизация қилиш бўйича 
ривожланиш рeжаларини қўллаб -қувват-
лашга асосий эътибор берилган. Лойиҳани 
амалга оширишдан кўзланган асосий мақ-

сад ташкилот белгилаган қоидаларга мос 
кeладиган савдо муҳитини яратиш орқали 
Ўзбeкистоннинг иқтисодий ривожланишига 
кўмаклашиш ҳамда халқаро савдо тизимига 
интеграциялашувини кучайтиришдан иборат.

Умуман олганда, ЖСТга аъзо бўлиш жа-
раёни узлуксиз ва тизимли ишлашни талаб 
этади. Шу мақсадда Ўзбекистоннинг ЖСТга 

аъзо бўлиши бўйича ишчи гуруҳ тузилган. 
Айни пайтда мазкур ишчи гуруҳ самарали 
фаолият юритмоқда. Хусусан, шу йил 24 май-

да Швейцариянинг Женева шаҳрида ишчи 
гуруҳнинг 8-йиғилиши ўтказилди. Мам-
лакатимиз делегацияси иштирокида ишчи 
гуруҳнинг ЖСТга аъзо барча давлат билан 
келишилган ҳисоботи лойиҳаси элементла-
ри муҳокама қилинган йиғилишда ташкилот 
келишувларига миллий қонунчиликни му-
вофиқлаштириш бўйича ислоҳотлар тақдим 
этилди. Шунингдек, илк бор қишлоқ хўжа-
лигини давлат томонидан қўллаб-қувватлаш 

чораларини кўриб чиқиш бўйича кўп томон-
лама муҳокама ўтказилди.

Ташкилотга аъзо бўлиш билан боғлиқ жа-
раён, айни йўналишда қилинаётган ишлар 
давлатимиз раҳбарининг доимий эътибори 
ва назоратида. Жумладан, Президентимиз шу 
ҳафта Жаҳон савдо ташкилоти бош дирек-
тори, доктор Нгози Оконжо-Ивеалани қабул 
қилди.

Учрашувда мамлакатимизнинг ЖСТга 
қўшилиши борасидаги амалий чора-тадбир-
лар муҳокама қилинар экан, қисқа муддатда 
мазкур жиҳатларга қўшимча равишда аъзо 
мамлакатлар билан фаол музокаралар олиб 
борилаётгани, миллий қонунчиликни ташки-
лотнинг меъёр ва қоидаларига мувофиқлаш-
тириш ишлари давом эттирилаётгани мамну-
ният билан қайд этилди.

Давлатимиз раҳбари 2023 йил 19 сентябр-
да ҳам БМТ Бош Ассамблеясининг 78-сес-
сияси доирасида Нгози Оконжо-Ивеала 
билан учрашганди. Эътиборли жиҳати, ҳар 
икки учрашувда ҳам ЖСТ бош директори Ўз-
бекистоннинг ташкилотга аъзо бўлиш бора-
сидаги саъй-ҳаракатларини юқори баҳолаб, 
бу йўлдаги интилишимизни қўллаб-қувват-
лашини билдирган.

Гап ЖСТга аъзолик ҳақида борар экан, ав-
вало, миллий қонунчилик ва амалиётни таш-
килот қоидаларига уйғунлаштириш, кўп ва 
икки томонлама музокараларни фаоллашти-
риш аъзоликнинг муҳим шартларидан бири 
эканини таъкидлаш жоиз. Бу борада Адлия 
вазирлиги миллий қонунчиликни ташкилот 
битимларига уйғунлаштириш юзасидан на-
фақат норматив-ҳуқуқий ҳужжатлар лойи-
ҳаларини экспертизадан ўтказмоқда, балки 

вазирлик ташаббуси билан амалдаги қонун-
чилик ҳужжатларига тегишли ўзгартириш 
ва қўшимчалар киритилмоқда. Шу муноса-
бат билан “миллий режим”, яъни маҳаллий 
ҳамда хорижий ишлаб чиқарувчи ва хизмат 
кўрсатувчилар ўртасида камситмасликни 
таъминлаш ҳамда миллий интеллектуал мулк 
тизимини халқаро талабларга мослаштириш 
мақсадида 2024 йил 15 февралда “Ўзбекис-
тон Республикасининг айрим қонун ҳужжат-
ларига Ўзбекистон Республикаси миллий 
қонунчилигини Жаҳон савдо ташкилоти 
битимларига мувофиқлаштиришни назарда 
тутувчи ўзгартириш ва қўшимчалар киритиш 
тўғрисида”ги қонун қабул қилинди.

Қонуннинг қабул қилиниши миллий қо-
нунчиликни ЖСТ битимлари талабларига 
мувофиқлаштириш орқали Ўзбекистоннинг 
ташкилотга аъзо бўлиш жараёни жадаллаши-
ши ҳамда интеллектуал мулк объектлари ҳи-
моясини таъминлаш, юртимиз ва хорижлик 
инвесторларга бир хил шарт-шароит ҳамда 
тенг рақобат муҳити яратишга хизмат қилади.

Ушбу қонун миллий қонунчиликни ЖСТ 
битимларига мувофиқлаштиришга йўналти-
рилган ва интеллектуал мулк, реклама, дори 
воситалари ва фармацевтика фаолияти ҳамда 
давлат божига оид қонунларга ўзгартириш ва 
қўшимчалар киритишни назарда тутади.

Жумладан, қонун қабул қилингунига қа-
дар давлат божи миқдори хорижий инвести-
циялар иштирокидаги корхоналарни давлат 
рўйхатидан ўтказганлик учун базавий ҳисоб-
лаш миқдори (БҲМ)нинг 10 баробари, маҳал-
лий юридик шахслар учун эса 1 баробари деб 
белгиланган эди.

Қонунчиликка киритилган ўзгартиришлар 
натижасида бу фаолият учун ўрнатилган дав-
лат божи бирхиллаштирилган ҳолда БҲМ-
нинг 1 баробари миқдорида этиб белгиланди. 
Бу билан тегишли қонунчилик ҳужжатлари 
ЖСТнинг Хизматлар савдоси бўйича бош би-
тимига мувофиқлаштирилди. Натижада хо-
рижий инвесторлар ва резидентлар учун тенг 
имконият ҳозирланиши билан бир қаторда, 
мамлакат иқтисодиётига киритиладиган ин-
вестициялар кўламини кенгайтиришга замин 
яратилди.

Бундан ташқари, қонунда миллий интел-
лектуал мулк тизимини ЖСТнинг Интеллек-
туал мулк ҳуқуқининг савдо билан боғлиқ 
жиҳатлари тўғрисидаги битими, яъни ТРИПС 
битими талабларига уйғунлаштириш назар-
да тутилган. ТРИПС битими ЖСТга аъзо 
давлатлар томонидан интеллектуал мулкни 
ҳуқуқий муҳофаза ва ҳимоя қилиш бўйича 
минимал талабларни белгиловчи битимдир.

Олдин “Давлат божи тўғрисида”ги қо-
нунда резидентлар ва норезидентлар учун 
белгиланган патент божи миқдори сезиларли 
даражада фарқ қиларди. Масалан, ихтирони 
давлат рўйхатидан ўтказиш учун талабнома 
топширганлик, расмий экспертизадан ўтказ-
ганлик ва маълумотларни эълон қилганлик 
учун резидентлардан БҲМнинг 1 баробари 
миқдорида бож ундириш белгиланган бўл-
са, худди шу ҳаракатлар учун норезидентлар 
БҲМнинг 17 баробари миқдорида патент 
божи тўлаши назарда тутилган эди.

Шунга кўра, мазкур қонун билан кири-
тилган ўзгартиришларга асосан патент божи 
тўловчилар сифатида кўрсатилган резидент 

ва норезидент мос равишда жисмоний ва 
юридик шахс деб ўзгартирилиб, улар тўлаши 
зарур бўлган патент божи миқдори бирхил-
лаштирилди.

Ўз навбатида, давлат божи миқдорини 
камайтириш орқали Ўзбекистонда интеллек-
туал мулк объектларини муҳофаза қилишни 
режалаштирган жисмоний ва юридик шахс-
ларга қулай шароит яратилади.

Кейинги йилларда Ўзбекистон ЖСТ кели-
шувларига мувофиқ 30 та норматив ҳужжат 
қабул қилди. 14 давлат билан икки томонла-
ма музокарани якунлади. Бу жараён, айниқса, 
охирги йилларда янада фаоллашди. Хусусан, 
2023-2024 йилларда миллий қонунчиликни 
ушбу ташкилот битимлари, тартиб-қоидала-
рига уйғунлаштириш мақсадида 24 та нор-
матив-ҳуқуқий ҳужжат қабул қилиниб, 40 га 
яқин ҳужжат уйғунлаштирилди.

Ҳозир ҳам бу борадаги ишлар тизимли 
давом эттирилмоқда. Хусусан, “Ўзбекис-
тон — 2030” стратегиясида кўзда тутил-
ган устувор вазифаларни изчил амалга 
ошириш, шу жумладан, миллий иқтисо-
диётнинг салоҳиятини рўёбга чиқариш, 
глобал ишлаб чиқариш ва қўшилган қий-
мат занжирига интеграциясини янада чу-
қурлаштириш, эркин бозор тамойилла-
рини амалда татбиқ этишни кенгайтириш 
ҳамда Ўзбекистоннинг ЖСТга аъзолигига 
эришишни жадаллаштириш мақсадида шу 
йил 3 июнда давлатимиз раҳбарининг те-
гишли фармони қабул қилинди.

Фармон билан ишлаб чиқариш, экс-
порт-импорт жараёни, давлат харидларини 
амалга оширишда соғлом рақобат муҳити-
ни таъминлаш мақсадида ЖСТ талабларига 
мос келмайдиган, бошқача айтганда, моно-
полияни қўллаб-қувватлаш характеридаги 
қатор ҳуқуқлар, имтиёз ва преференция-
лар, хусусан, 2025 йил 1 январдан бошлаб 
 “Ўзметкомбинат”, “Ўзиккиламчиранглиме-
талл”,  “Ўзтрейд” АЖлар ва “Ўзкимёимпекс” 
МЧЖга қонунчилик асосида тақдим этилган 
махсус ҳуқуқлар бекор қилинмоқда.

Худди шунингдек, 2026 йил 1 июлдан 
бошлаб “UzGasTrade” ва “Ўзэнергосотиш” 
АЖлар эксклюзив ҳуқуқдан маҳрум этилмоқ-
да. Бу қандай ҳуқуқлар ва уларни бекор қи-
лиш нимани англатади? Булар соғлом рақо-
бат тамойилларига зид, аммо муайян зарурат 
юзасидан берилган ҳуқуқлардир. Масалан, 
“UzGasTrade” АЖнинг табиий газни ягона 
экспорт қилувчи ва импорт орқали ташқи 
манбалардан марказлашган тартибда харид 
қилиш бўйича ягона оператор сифатидаги 
бекор бўлаётган ҳуқуқини олайлик. Бу ушбу 
йўналишда барча учун тенг шароит яратили-
шига зид ҳуқуқдир. Шу каби ҳуқуқларнинг 
бекор қилиниши мазкур йўналишда соғлом 
рақобат муҳити яратилишига хизмат қилиши 
билан аҳамиятлидир.

Ҳужжатга мувофиқ, 2026 йил 1 январдан 
бошлаб биржа савдоларида сотиб олинган 
мис катоди ва мис катанкасини экспорт қи-
лишга доир чекловлар бекор қилинмоқда. 
2024 йил 1 октябрдан 2025 йил 1 апрелгача 
мамлакат ҳудудида темир йўл транспортида 
юк ташишда тақдим этилаётган чегирмалар 
бериш амалиётини бекор қилиш ҳамда те-
мир йўл орқали юкларни ташишда экспорт ва 
импорт ташиш хизматлари учун тарифларни 
2030 йилгача босқичма-босқич бирхиллаш-
тиришни назарда тутувчи қарор лойиҳаси 
ишлаб чиқилиши белгиланяпти.

Бундан ташқари, 2026 йил 1 июлдан бош-
лаб “Давлат харидлари тўғрисида”ги қонун 
билан тартибга солинадиган корпоратив 
буюртмачилар амалга оширадиган харид-
ларда маҳаллий ишлаб чиқарувчиларга тақ-
дим этилган имтиёз ва преференциялар, шу 
жумладан, маҳаллий ишлаб чиқарилган элек-
тротехника ва электр маиший маҳсулотларга 
нисбатан 20 фоизгача нарх преференцияси 
бекор қилинмоқда.

Миллий қонунчиликни ЖСТнинг Субси-
диялар ва компенсация чоралари тўғрисидаги 
битими (ASCM)га мувофиқлаштириш учун 
2024 йил 1 октябрга қадар экспортни қўл-
лаб-қувватлаш мақсадида тақдим этилаётган 
субсидия ва преференциялар, шу жумладан, 
маҳсулотни экспортга реализация қилиш-
дан олинган даромад бўйича фойда солиғи, 
айланмадан олинадиган солиқ, транспорт 
харажатини қисман қоплаб беришга оид им-
тиёзларни 2025 йил 1 январдан бекор қилиш, 
шунингдек, ЖСТ қоидалари билан тақиқлан-
маган қўллаб-қувватлов чораларини кўриш 
вазифаси қўйилмоқда.

Фармондан келиб чиқадиган янгиланиш-
лар, умуман, миллий қонунчиликни ЖСТ би-
тимлари талабларига мувофиқлаштириш бо-
расидаги ишлар Ўзбекистоннинг ташкилотга 
аъзо бўлиш жараёни янада жадаллашишини 
таъминлайди.

ЖА²ОН САВДО ТАШКИЛОТИ 
ТОМОН ЯНА БИР МУ²ИМ ¯АДАМ

Миллий қонунчилик ЖСТ талабларига уйғунлаштириляпти

Бошланиши 1-бетда

“

ЖАРАЁН
Бу каби тадбирларни мунтазам ўтказиш, унга ўрта ва ёш авлод вакилларини кўпроқ жалб қилиш 

орқали фарзандларимизни Ватанга муҳаббат, мустақиллик ғояларига садоқат ва фидойилик руҳида 
тарбиялаш, юрт равнақига дахлдорлик туйғусини мустаҳкамлаш аҳолининг кенг қамровли бунёдкорлик 

ва яратувчилик жараёнидаги иштирокини кенгайтиришда муҳим аҳамиятга эга.4
2024 йил 8 июнь, 113-сон

— Хонадонимиз сал каттароқ. Электр 
энергияси кўп ишлатиларди. Шу ҳам сабаб 
бўлиб, қуёш панеллари ўрнатиш ҳаракатига 
тушгандим, — дейди Нурли келажак маҳал-
ласининг Бойтерак кўчасида яшовчи Ботир 
Бекжонов. —  Бугун ишлаб чиқарилаётган 20 
кВт/соат электр энергиясининг 8 кВт/соати-
ни ўзимиз ишлатиб, ортганини давлатга 1000 
сўмдан сотяпмиз. Бундан оиламиз ойига 300 
минг сўм даромад қиляпти.   

Қуёшли Ўзбекистон муқобил энергия иш-
лаб чиқаришда катта имкониятга эга. Албат-
та, қуёш панеллари арзон эмас. Бунинг учун 
кредит ажратилса-да, ушбу технология жуда 
оммалашиб кетаётгани йўқ. Аммо дастлабки 
харажат электр токини сотиш ортидан секин-
аста қопланиб, кейин даромадга ўтилишини 
ҳам унутмаслик керак.   

Бу каби ишларни жадаллаштиришда эса 
Президентимизнинг 2023 йил 16 февралдаги 
“2023 йилда қайта тикланувчи энергия ман-
баларини ва энергия тежовчи технологиялар-
ни жорий этишни жадаллаштириш чора-тад-
бирлари тўғрисида”ги қарорида белгиланган 
вазифалар қўл келмоқда. Унда ижтимоий ва 
уй-жой коммунал хизмат кўрсатиш соҳала-

Ёши улуғларга ҳурмат-эҳтиром кўрсатиш, 
ижтимоий ҳимоя қилиш, турмуш шароити-
ни янада яхшилаш давлатимиз сиёсатининг 
устувор йўналишларидан. Ана шу эътибор 
туфайли кекса авлод вакиллари бугун янги 
Ўзбекистондаги ислоҳотларнинг фаол иш-
тирокчисига айланди. Улар тафаккуримиз-
ни янгилаш ва ривожлантиришнинг маъна-
вий-ахлоқий негизларини мустаҳкамлашда 
жонбозлик кўрсатмоқда, мамлакатимиз иж-
тимоий-сиёсий ҳаётида иштирок этмоқда. 
Айниқса, маҳаллалардаги маънавий муҳитни 
яхшилаш, ёшларни эзгу ишларга ундашда 
нуронийларнинг бой ҳаётий тажрибаси му-
ҳим. Шу мақсадда ҳудудларда, таълим муас-
сасаларида кекса ва ўрта авлод вакиллари 
ҳамда ёшлар иштирокида уч авлод учрашув-
лари ўтказилмоқда.

Прокуратура органларида маънавий-маъ-
рифий ишларни ташкил этиш концепциясида 
тизимда узоқ йиллар самарали меҳнат қилган 
фахрийлар ва ёш мутахассислар ўртасида уч 
авлод учрашувларини ўтказиб бориш орқали 
тизимда матонатли, ҳалол, касбига садоқатли 
ва юқори масъулиятли кадрлар корпусини 
шакллантириш белгиланган.

Янгича ушбу тизимни кенг жорий этиш 
учун Жиззах вилоятида Ўзбекистон прокура-
тура органлари фахрийларини ижтимоий қўл-
лаб-қувватлаш жамоатчилик маркази ва Бош 
прокуратуранинг олий даражали унвонга эга 

Бугуннинг гапи

АВЛОДЛАР УЧРАШУВИ

“Қари билганни пари билмас”, дейдилар. Буни теран 
англаган халқимиз қадимдан ота-боболарнинг ҳаёт йўли, 
ўтган кунларидан чиқарган хулосаси, ўгитини қадрлайди ва 
нуронийларнинг панду насиҳатига қулоқ тутади.

Ойбек СУЛТОНОВ,
Бош прокуратуранинг кадрлар бошқармаси бошлиғи ўринбосари, 
адлия кичик маслаҳатчиси, юридик фанлар бўйича фалсафа доктори

11 фахрийси иштирокида уч авлод учрашуви 
ташкил этилди. Фахрий меҳмонлар вилоятда-
ги ижтимоий-маданий, маъмурий, туристик ва 
саноат-қурилиш объектларида бўлди.

— Уч авлод учрашувларини ўтказишдан 
асосий мақсад мамлакатимиз тараққиёти 
йўлида ўзига хос мактаб яратган фидойилар 
ҳамда меҳнат фахрийларининг ҳаёт йўли ва 
фаолиятини ёшларга намуна қилиб кўрса-
тиш, йигит-қизларни устоз-шогирд қадрият-
ларига ҳурмат руҳида тарбиялаш, маррани 
баланд олишга ўргатишдир, — дейди 3-дара-
жали давлат адлия маслаҳатчиси Қобилжон 
Қирғизалиев. — Жиззах вилоятига сафари-
миз чоғида кўзланган мақсадга астойдил ки-
ришиб, учрашувларда ёшлар билан кўпроқ 
суҳбатлашишга эътибор қаратдик. Бу билан 

уларни бугунги кун руҳида тарбиялаш, ус-
тоз-шогирд анъаналарини тиклаш, жамиятда 
ўзаро ҳурмат, меҳр-оқибат ва ҳамжиҳатлик 
муҳитини мустаҳкамлаш, бунёдкорлик ютуқ-
ларидан шукроналик туйғусини ошириш, 
ватанпарварликни кучайтириш учун ҳисса 
қўшдик, деган умиддамиз.

Тадбир қатнашчилари дастлаб Жиззах 
шаҳридаги Бобо якка зиёратгоҳида бўлди. У 
ерда дуои фотиҳа ўқилгач, давлат арбоби ва 
ёзувчи Шароф Рашидов ҳайкали пойига гул 
қўйилди. Маросимда вилоят прокуратураси 
органларида хизмат қилаётган 60 нафар тез-
кор ходим, ҳарбий оркестр ва ёшлар иштирок 
этди. Бундай маросим Ҳамид Олимжон ва 
Зулфия ҳайкали пойида ҳам ташкил этилди. 
Шароф Рашидов ҳамда Ҳамид Олимжон ва 
Зулфия музейларидаги тарихий экспонатлар 
фахрий устозларга таништирилди.

Меҳмонлар давлат арбоби таҳсил ол-
ган Жиззах шаҳридаги 10-мактабда бўлиб, 

 “Шароф Рашидов — истеъдодли шоир, ёзув-
чи, адабиёт ва санъат ҳомийси” мавзусида 
адабиёт олимпиадаси доирасида ўтказилган 
“Иншолар танлови” ғолибларини тантанали 
тақдирлаш маросимида иштирок этди. Шу-
нингдек, 110 минг китоб фондига эга вилоят 
ахборот-кутубхона марказида китобхонлар 

билан қизғин суҳбат ташкил этилди, кутуб-
хонага бадиий китоблар совға қилинди.

Қозон федерал университети Жиззах фи-
лиалида ташкил қилинган учрашувда ёшлар 
билан бир сафда хорижий мамлакатлардан 
келган профессор-ўқитувчилар ҳам иштирок 
этди.

Куннинг иккинчи ярмида фахрий устоз-
лар, вилоят прокуратураси органлари ходим-
лари, шу жумладан, ёш мутахассислар ва ота-

оналар иштирокида вилоят прокуратурасида 
“Устоз-шогирд” анъаналари асосида учрашув 
ўтказилди. Тадбирда малака кенгаши қарори 
билан иш ўрганиш дастурини муваффақият-
ли бажарган 27 нафар ёш мутахассис танта-
нали қасамёд қилди.

Ёшлар ижросида Ватан ва устозларга ба-
ғишланган шеърлар ўқилди, куй-қўшиқлар 
янгради. Тадбирда қатнашган фахрий устоз-
лар ўз фаолияти ва амалиётдаги бой тажриба-
си ҳақида гапириб берди.

Барчанинг қалбида ватанпарварлик, инсон 
қадри улуғланаётган бугунги кунга шукрона-
лик туйғуси жўш урди. Устозлар тажрибаси, 
хизмат фаолияти билан боғлиқ ўгитлар ёш хо-
димлар учун чинакам сабоқ вазифасини ўтади.

Фахрийлар вилоят прокуратурасидаги та-
рих музейи ва маънавият бурчаги билан та-
нишди.

— Прокуратура органлари томонидан мам-
лакатимизда қонунийликни мустаҳкамлаш, 

инсон ҳуқуқ ва эркинликларини самарали 
ҳимоя қилиш борасида тизимли ишлар қи-
линяпти, — дейди 2-даражали давлат адлия 
маслаҳатчиси Усмон Худойқулов. — Ҳар қан-
дай кўринишдаги қонун бузилишига қарши 
муросасиз курашадиган, қонун талабларига 
қатъий бўйсунадиган, касбига садоқатли ва 
ҳалол ходимлар корпусини шакллантириш-
га алоҳида эътибор қаратилмоқда. Бу борада 
давлатимиз раҳбарининг манзилли кўрсатма-
си асосида прокуратура органлари ходимлари, 
айниқса, ёш мутахассисларнинг маънавияти 
ва интеллектуал салоҳиятини ошириш, уларда 
зарур касбий кўникма ва фазилатларни шакл-
лантириш, ички ва ташқи таҳдидларга қарши 
мафкуравий иммунитетни мустаҳкамлашга 
тўсқинлик қилаётган тизимли муаммоларни 
аниқлаш ва зарарсизлантиришга бор куч-ғай-
ратимизни йўналтирмоқдамиз. 

Меҳмонлар шаҳар марказидаги 3-сонли 
ички ишлар бўлинмаси ва “Кимёгар” маҳал-
ла фуқаролар йиғинидаги “еттилик” фаолия-
ти билан яқиндан танишиб, зарур тавсиялар 
берди.

— Ҳудудларимизни ижтимоий-иқтисо-
дий ривожлантириш, ҳар бир маҳаллани 
обод қилиш, аҳоли турмушини яхшилаш 
ва “маҳаллабай” ишлашда янги “еттилик” 
тизими фаолиятини самарали йўлга қўйиш 
муҳим, — дейди 3-даражали давлат адлия 
маслаҳатчиси Улуғбек Иномжонов. — Бу-
гунги тадбир доирасида маҳаллаларда иж-
тимоий ва ишлаб чиқариш инфратузилма-
ларини ривожлантириш, шунингдек, аҳоли 
бандлигини таъминлаш ва турмушини янада 
яхшилаш бўйича давлатимиз раҳбари берган 
вазифалар ижроси билан яқиндан таниш-
дик. Вилоятда сектор раҳбарларининг ўзаро 
ҳамкорлиги ҳам муҳим аҳамият касб этади. 
Улар мазкур вазифаларнинг ўз вақтида ва 
самарали бажарилиши устидан таъсирчан 
назоратни йўлга қўйгани, жойларда назорат-
таҳлил тадбирлари олиб бораётгани, албат-
та, ҳудудларнинг ривожланишига ижобий 
таъсир кўрсатган.

Иккинчи куни меҳмонлар прокуратура 
органларида хизматни ўташ пайтида вафот 
этган ходимларнинг оила аъзолари ҳолидан 
хабар олди. Шароф Рашидов тумани про-
куратурасида иш ўрганувчи ва ёш мутахас-
сислар билан учрашувда ватанпарварлик, 
матонат, касбга садоқат ва юқори масъу-
лият ҳиссини ошириш борасида фахрийлар 
маслаҳат ва таклифларини берди. Шундан 
сўнг “ADM JIZZAX” автомобиль ишлаб чи-
қариш заводи ва “Оқтош ота” маҳалла фу-
қаролар йиғини ҳудудида барпо  этилаётган 

Янги Ўзбекистон массивидаги кенг кў-
ламли қурилиш-бунёдкорлик ишлари билан 
танишилди.

— Шароф Рашидов туманидаги Оқтош 
ота маҳалласи ҳудудида қад ростлаётган мас-
сивнинг келажак лойиҳаси бизда зўр таассу-
рот қолдирди, — деди 2-даражали давлат 
адлия маслаҳатчиси Тоҳир Мирзаев. — Ай-
ниқса, бунёдкорлик жараёни, аҳолига яра-
тиладиган шароит, замонавий имкониятлар 
ва қулай яшаш тарзига хос режалар массив 
лойиҳасидан асосий ўрин эгаллаган. Бундан 
ташқари, “Яшил макон” умуммиллий лойи-
ҳаси доирасида 3 та “Прокурор боғи” барпо 
этилиб, 31 минг тупдан ортиқ кўчат экилган. 
Туман ва шаҳарлар ободонлаштирилмоқда, 
аҳоли шароити кун сайин яхшиланмоқда. Бу 
чора-тадбирларнинг ҳаммаси халқимизнинг 
фаровон яшаши учун қаратилган.

Куннинг иккинчи ярмида вилоят прокура-
тураси органларида хизмат ўтаётган ходим-
лар, ёш мутахассислар, сектор раҳбарлари, 
ҳуқуқни муҳофаза қилувчи органлар фахрий-
лари, нуронийлар, жамоатчилик ва оммавий 
ахборот воситалари вакиллари иштирокида 
бир пиёла чой устида уч авлод учрашуви ўт-
казилди. Юқори савия ва кўтаринки руҳда 
ташкил этилган тадбирда устозлар ҳаётий 
тажрибаси билан ўртоқлашди.

— Жиззах вилоятида аҳолининг 54 фои-
зи ёшлар, — дейди 3-даражали давлат адлия 
маслаҳатчиси Ботир Калонов. — Шу боис, 
ёшлар таълим-тарбияси ва истиқболига 
алоҳида эътибор қаратилаётир. Вилоятда 
умумтаълим мактабларидан ташқари 1 та 
Президент мактаби, 13 та ихтисослашти-
рилган таълим муассасаси фаолият юрит-
моқда. ОТМлар сони 5 та, уларда 37 минг 
355 талаба таҳсил олмоқда. Уларнинг  
57 нафари хорижлик. Сўнгги икки йилда 
ОТМларнинг 16 талабаси халқаро олимпиа-
даларда муваффақият қозонган бўлса, 46 
нафари номдор стипендиялар соҳиби. Ви-
лоятда 93 та мактаб ва мактабгача таълим 
ташкилоти, 27 та соғлиқни сақлаш, 12 та 
спорт объекти ҳамда 8 та кўприк қурилиб, 
фойдаланишга топширилган.

Учинчи куни тадбирлар Зомин туманида 
“Яшил макон” умуммиллий лойиҳаси дои-
расида “Прокурорлар боғи”га манзарали кў-
чатлар экиш билан давом этди. Сўнг Зомин 
экотуристик масканига саёҳат уюштирилиб, 
канат йўли ва осма ойнали кўприкка борилди.

— Жиззах аҳли, айниқса, ёшлар Бош про-
куратуранинг олий даражадаги унвонга эга, 
эл-юрт ҳурматига сазовор, мамлакат тарақ-
қиётига ҳисса қўшган фахрийлари ташрифи-
дан мамнун бўлди, — дейди вилоят ҳокими 
Эргаш Солиев. — Ташрифлардаги мулоқот, 
ёшларнинг олий даражадаги унвонга эга 
шахслар билан юзма-юз учрашуви, прокура-
тура фахрийларининг хизмат кийимига ҳавас 
қилиши, жараёнда эсдалик учун фотосуратга 
тушишга интилиши ҳаммани алоҳида тўл-
қинлантирди. Бу каби тадбирларни мунтазам 
ўтказиш, унга ўрта ва ёш авлод вакилларини 
кўпроқ жалб қилиш орқали фарзандларимиз-
ни Ватанга муҳаббат, мустақиллик ғояларига 
садоқат ва фидойилик руҳида тарбиялаш, 
юрт равнақига дахлдорлик туйғусини мус-
таҳкамлаш аҳолининг кенг қамровли бунёд-
корлик ва яратувчилик жараёнидаги ишти-
рокини кенгайтиришда муҳим аҳамиятга эга 
деб ўйлайман.

Ҳа, Жиззах вилоятида ўтказилган уч авлод 
учрашувлари маънавий-ахлоқий, тарбиявий 
жиҳатлари билан иштирокчиларда ёруғ таас-
сурот қолдирди. Айниқса, ёшлар нигоҳидаги 
шижоат ёлқини фахрийлар кўнглига кўчиб, 
даврга ҳамнафаслик, мамлакат ижтимоий, 
маънавий ҳаётида фаол қатнашиш ҳиссини 
кучайтирди.

ЭЛЕКТР ЭНЕРГИЯСИ ОРТИДАН ДАРОМАД
ТОПАЁТГАНЛАР САФИ КЕНГАЙМОҚДА

Тахиатошлик Ботир Бекжонов одамлар ўз уйида электр энергияси 
ишлаб чиқариши, ортганини давлатга сотиши мумкинлиги 
хусусидаги гапларни эшитгач, бунга астойдил қизиқиб қолди. 
Излади, сўради, суриштирди. Охири шу иш билан шуғулланувчи 
тадбиркорлар, банк вакиллари билан маслаҳатлашиб, уйининг 
томига қуёш панелларини туманда биринчилардан бўлиб ўрнатди.  
Шу ишни тўғри қилганидан бугун мамнун.  

рида ҳамда иқтисодиёт тармоқларида қайта 
тикланувчи энергия манбаларини кенг жорий 
этиш, энергия самарадорлигини ошириш ор-
қали республика ҳудудларида энергия тақ-
чиллиги қопланишини таъминлаш юзасидан 
республика бўйича манзилли рўйхат ва режа-
лар белгиланган.

— Унга кўра, Оролбўйида 1227 та ижти-
моий соҳа объекти ва давлат идорасида 12,3 
мегаватт қувватли қайта тикланувчи энергия 
манбалари қурилмаларини ўрнатиш ҳисобига 
9,6 миллион кВт/соат электр энергияси ишлаб 
чиқариш режалаштирилганди, — дейди Қора-
қалпоғистон Республикаси Вазирлар Кенгаши 
бош мутахассиси Музаффар Қалназаров. — 
Бундан ташқари, 1754 тадбиркорнинг бино 
ва иншоотларида 14,1 мегаваттлик,  аҳоли 
хонадонларида 7,4 мегаваттлик қуёш панел-
лари ўрнатилиши белгиланганди. Бунинг учун 
тижорат банклари 68 миллиард 53 миллион 
сўм кредит ажратди. Шунинг  33 миллиард 
861 миллион сўми тадбиркорлик субъектла-
рига, 34 миллиард 192 миллион сўми аҳолига 
берилди. Натижада 2362 киши ўз уйига 4,30 
мегаваттлик қайта тикланувчи энергия манба-
лари қурилмалари ўрнатиб олди. 

 Қайта тикланувчи энергия манбалари 
қурилмаларини ўрнатган тадбиркорлик субъ-
ектлари томонидан ҳар ойда ягона электр 
энергетика тизими орқали узатилган ва ис-
теъмол қилинган электр энергияси ҳажми-
нинг ҳисоби “Ҳудудий электр тармоқлари” 
корхонасининг биллинг тизимида юритилиб, 
ой якуни билан тармоққа узатилган ва истеъ-
мол қилинган электр энергияси ўзаро ҳисоб-
китоб қилиняпти.  

Қуёш панелларини ишлаб 
чиқариш корхонаси ишга тушди

Ўзбекистонда қуёш панелларини 
ишлаб чиқариш лойиҳаси биринчилар-
дан бўлиб Қорақалпоғистонда рўёбга 
чиқарилди. Нукус шаҳридаги “Нукус 
 элек тро аппарат” қўшма корхонаси йили-
га 150 мегаватт қувватли қуёш панелла-
ри ишлаб чиқариш бўйича янги лойиҳани 
ишга туширди. Бугунги кунда 30 дан ор-
тиқ одам меҳнат қилаётган корхона тўлиқ 
қувватда фаолият бошлаши билан 150 га 
яқин доимий иш ўрни яратилади. Корхо-
нанинг янги йўналиш бўйича иш бошла-
ши учун ускуналар Хитойдан олиб ке-
линган. Ишлаб чиқариш Жанубий Корея 
технологиясига асосланган.  

—  Жами 10,5 миллион АҚШ доллари 
миқдорида инвестиция эвазига иш бошлаган-
дик, — дейди корхона директори ўринбосари 
Жасурбек Жабборов. — Ишлаб чиқараётган 
қуёш панелларимизга 30 йиллик кафолат бе-
рамиз. Шу билан бирга, яқин вақт ичида Ну-
кус шаҳрида электромобилларни қувватлан-
тирувчи қурилмаларни ҳам ўрнатиб, аҳолига 
сифатли хизмат кўрсатишни режалаштириб 
турибмиз. 

Офтобдан унумли 
фойдаланилмоқда 

Ўзбекистоннинг шимоли-ғарбий қисми-
да жойлашган Қорақалпоғистон ва Хоразм 
саноатини ва қишлоқ хўжалигини ривож-
лантириш, етарли электр энергияси билан 
таъминлаш мақсадида 1956 йили Амударё-
нинг жанубий қирғоғида Тахиатош электр 
станцияси қурилиши бошланган эди. 1961 
йилнинг сентябрь ойида қуввати 14 мегаватт 
бўлган биринчи турбогенератор ишга туши-
рилган, 2021 йилда эса ҳар бирининг қуввати 
280 мегаваттлик 1- ва 2-буғ-газ қурилмалари 
фойдаланишга топширилди. Ҳозирги пайтда 
корхонада ишлаб чиқариладиган электр энер-
гияси Қорақалпоғистон, Хоразм ва Навоийга 
етказиб берилмоқда.

— Станциямизнинг жорий йил бирин-
чи чорагида электр энергияси ишлаб чи-
қариш режаси 1 миллиард 540 миллион 
кВт/соат бўлган бўлса, амалда 1 миллиард 
866,5 миллион кВт/соат натижага эришил-
ди, — дейди директор ўринбосари Алпо-
миш Бекжонов. —  Бу бир кеча-кундузда  
ўртача 14 миллион кВт/соат электр энер-
гияси, дегани.  

Шу билан бирга, станциянинг бўш майдон-
лари ва бинолари том қисмига умумий қуввати 

— Тадқиқотларимизга кўра, айрим ҳудуд-
ларда ҳаво ҳарорати 45-50 градусгача кўта-
рилганда, қуёш панелларининг фойдали иш 
коэффициенти пасайиб кетиши кузатилди, — 
дейди “Тошкент ирригация ва қишлоқ хўжа-
лигини механизациялаш муҳандислари инс-
титути” миллий тадқиқот университети катта 
илмий ходими Тоҳир Мажидов. — Шунинг 
учун қуёш панелларининг орқа томонига сув 
билан совитиш тизими ўрнатилди. Бу қуёш 
панелларида ҳарорат 25-27 градусдан ошиб 
кетмаслиги ва фойдали иш коэффициенти 1,5 
баробар кўтарилишини таъминлайди. 

Ҳозирги вақтда барча қуёш панеллари ти-
зимлари, хусусан, томчилатиб суғориш тех-
нологиялари учун қуёш панеллари бир жой-
га ўрнатилади. Биринчидан, кўчмас қилиб 
ўрнатилган қуёш панеллари энергиясидан 
фақатгина суғориш даврида фойдаланилади. 
Иккинчидан, ишламай турган қуёш панел-
ларининг баъзи қисмлари вақт ўтиб ишга 
яроқсиз бўлиб қолади. Ушбу лойиҳада булар 
инобатга олинган. 

Бугунги кунда мамлакатимизда қайта тик-
ланувчи энергия манбаларининг электр энер-
гиясини ишлаб чиқариш умумий ҳажмидаги 
улуши қарийб 10 фоизни ташкил этмоқда. 
Ўзбекистонда 2030 йилга қадар қайта тик-
ланувчи энергия манбалари қуввати 27 ги-
гаваттга етказилиб, электр энергияси ишлаб 
чиқариш умумий ҳажмини камида 40 фоизга 
олиб чиқиш мақсад қилинган. Бу ҳар йили 
25 миллиард куб метр табиий газни тежаш, 
атмосферага зарарли ташланмаларни 34 мил-
лион тоннага қисқартириш имконини беради. 

Минажатдин ҚУТЛИМУРАТОВ,
“Янги Ўзбекистон” мухбири

1500 киловаттлик қуёш панеллари ўрнатилган 
бўлиб, натижада ички эҳтиёж учун сарфлана-
диган энергия тежаб қолинмоқда. 

Кўчма кичик станция

—  25 гектар мевали боғларимиз бор. Шу-
нинг 8 гектарига Жаҳон банкининг маблағ-
лари ҳисобидан томчилатиб суғориш техно-
логияси қўйилган, — дейди “Озод интенсив 
боғ” фермер хўжалиги раҳбари Озод Маша-
рипов. — Унинг ишлаши учун кўчма қуёш 
электр станцияси қурилган. У 4 кВт/соат 
электр энергияси ишлаб чиқаради. Ундан йил 
давомида фойдаланиш мумкин. Яъни баҳор 
ва ёз фаслида суғориш учун ишлатсак, куз 
ва қишда бошқа мақсадларда фойдаланамиз. 
Бир йилда ушбу қуёш электр станцияси фер-
мер хўжалигимизнинг электр энергияси учун 
тўлайдиган 27 миллион сўмдан кўпроқ маб-
лағини тежайди. 

Мазкур кичик станция ўзига хос. Умумий 
қуввати 4-5 кВт/соат бўлган саккиз дона қуёш 
панели, инвертор, аккумулятор,  кон троллёр 
ва бошқа қисмлардан иборат.  

Куннинг иккинчи ярмида фахрий устозлар, 
вилоят прокуратураси органлари ходимлари, 
шу жумладан, ёш мутахассислар ва ота-оналар 
иштирокида вилоят прокуратурасида “Устоз-
шогирд” анъаналари асосида учрашув ўтказилди. 
Тадбирда малака кенгаши қарори билан иш 
ўрганиш дастурини муваффақиятли бажарган  
27 нафар  ёш мутахассис тантанали қасамёд қилди.

Жиззах вилоятида ўтказилган уч авлод 
учрашувлари маънавий-ахлоқий, тарбиявий 
жиҳатлари билан иштирокчиларда ёруғ таассурот 
қолдирди. Айниқса, ёшлар нигоҳидаги шижоат 
ёлқини фахрийлар кўнглига кўчиб, даврга 
ҳамнафаслик, мамлакат ижтимоий, маънавий 
ҳаётида фаол қатнашиш ҳиссини кучайтирди.

Ислоҳотлар амалда

ёшларни ватанпарварлик руҳида тарбиялашга хизмат қилади

Бугунги кунда рақобат ниҳоятда кучли, замон шиддат билан 
ривожланмоқда. Меҳнат бозорида университетларнинг ўз ўрни ва 

мавқеини сақлаб қолиши осон бўлмайди.

Олий таълим тизимини 2030 йилгача ри-
вожлантириш концепциясида белгиланган 
вазифалардан келиб чиқиб, биз ҳам, аввало, 
халқаро ва минтақавий рейтингларга ки-
риш, келгусида ТОП даражага етиш, жаҳон 
меҳнат бозорида беллаша оладиган кадрлар 
тай ёрлаш борасида соф рақобатга киришдик. 
Институтда инглиз, француз, немис ва рус 
тилларидан ташқари хитой, корейс, араб ва 
япон тиллари бўйича ҳам кадрлар тайёрлаш-
ни йўлга қўйдик. 

 2023/2024 ўқув йилида 5 та магистратура, 
16 та бакалавриат таълим йўналиши бўйича 
талабалар қабул қилдик. Тўлиқ кредит-мо-
дул тизими асосида таълим беряпмиз. Ўқув 
жараёни ҳам тўла рақамлаштирилиб, HEMIS 

Жорий йил 5 июнь куни Буюк Британия-
нинг нуфузли “QS Quacquarelli Symonds” хал-
қаро рейтинг агентлиги дунёдаги энг яхши 
университетлар рейтингини эълон қилди. 
Унда бу йил илк бор мамлакатимиздан иккита 
олий таълим муассасаси — Ўзбекистон Мил-
лий университети ва “Тошкент ирригация ва 
қишлоқ хўжалигини механизациялаш муҳан-
дислари институти” миллий тадқиқот универ-
ситети ТОП-1000 дан жой олди. 

Мазкур рейтинг дунё университетла-
рини академик ва иш берувчилар обрўси, 
иқтибослик, илмий ҳамкорлик, хорижий 
талабалар ва хорижий профессорлар сони, 
барқарорлик ва талабаларнинг ўқитувчилар 
сонига нисбати каби кўрсаткичлар бўйича 
баҳолайди.  

Натижага эришиш осон 
бўлмади

Бугун “Тошкент ирригация ва қишлоқ хў-
жалигини механизациялаш муҳандислари 
институти” миллий тадқиқот университети  
ўз олдига муҳим ва юксак марраларни қўйиб, 
яқин истиқболда дунё рейтингларига кириш-
га даъвогарлик қилаётган ҳамда ўзини глобал 
аренада “ихтисослашган олий таълим, фан ва 
инновациялар маркази” сифатида кўраётган 
университетдир.

Кейинги йилларда таълимга қаратилган 
 эътибор бугун эришилган юксак натижада 
муҳим омил саналади. 2019 йилда Ўзбекис-
тон Республикаси олий таълим тизимини 

Таълим тараққиёти

             ИККИ НУФУЗЛИ ОЛИЙГО²ИМИЗ
ХАЛ¯АРО РЕЙТИНГДА КУЧЛИ 1000 ТАЛИКДАН ЖОЙ ОЛДИ

“Ўзбекистон — 2030” стратегиясини “Ёшлар ва 
бизнесни қўллаб-қувватлаш йили”да амалга 
оширишга оид давлат дастурида юртимиздаги олий 
таълим муассасалари олдига қатор аниқ вазифалар 
қўйилган. Жумладан, дунёнинг энг нуфузли ТОП-
1000 олий таълим ташкилотлари рейтингига 
киритиш вазифаси кўзда тутилган. 

2030 йилгача ривожлантириш концепцияси 
қабул қилинди. Унга кўра, республикада-
ги камида 10 та олий таълим муассасаси-
ни халқаро эътироф этилган ташкилотлар 
рейтингида ТОП-1000 талик ва 2 та ОТМни  
500 таликка киритиш белгиланган.  

Шу боис, университет ва унинг кўп сонли 
профессор-ўқитувчилар, тадқиқотчи-олимлар, 
ходимлар ва талабалардан иборат жамоаси 
зиммасига улкан вазифалар қўйилган. Жум-
ладан, университет олий таълим сифатини 
юксалтириш, фан ва инновацияларни ривож-
лантириш йўлида изчил ҳаракат қилишни ўзи-
нинг муҳим вазифаси деб ҳисоблайди.

QS халқаро рейтинг агентлиги томонидан 
олийгоҳга 4 юлдузли университет мақоми бе-
рилди. Кўрсаткичи 689 балл бўлди, 5 юлдузли 
университет мақомига 11 балл етмади. Бу йил, 
албатта, энг юқори маррага эришиш мақсад 
қилинган.

Ўтган йили 5 декабрь куни Лондон шаҳ-
рида QS халқаро рейтинг агентлиги томо-
нидан 2024 йилда барқарор ривожланиш 
соҳасида дунёдаги энг яхши университетлар 
рейтинги — QS World University Rankings: 
Sustainability 2024 нинг янги рўйхати эълон 
қилинди. ТИҚХММИ (701-710) илк бор энг 
кучли олийгоҳлар қаторида қайд этилди.

Ниҳоят узоқ йиллар қилинган меҳнат 
кутилган натижани берди, яъни Ўзбекис-
тон олийгоҳлари орасида илк бор QS World 
University Rankings, яъни дунё рейтингида 
мазкур миллий тадқиқот университети 22,6 
балл билан 547-ўринда эътироф этилди. Бу 
натижа билан жорий йилда ушбу рейтингда 
илк маротаба қайд этилган (new entrant) дунё 

университетлари орасидан ўрин олди. Бу 
йил QS агентлиги томонидан 106 давлатдан 
жами 5663 та университет таҳлил қилиниб,  
1503 таси рейтингга киритилган.

Кейинги икки йилда университетда кенг 
қамровли ишлар амалга оширилди. Бу ерда  
фаолият юритаётган педагог-ходимларнинг 52 
нафари PhD ва 13 нафари DSc ҳимоя қилди, 
илмий салоҳият 18 фоиз ошди.

— Фан, таълим ва ишлаб чиқариш ин-
теграциясини йўлга қўйиш мақсадида уни-
верситетда хорижий компания ва маҳаллий 
иш берувчи ташкилотлар ҳомийлигида 16 та 
махсус аудитория ташкил этилди ва зарурий 
техник ва лаборатория воситалари билан 

жиҳозланди, — дейди “Тошкент ирригация 
ва қишлоқ хўжалигини механизациялаш 
муҳандислари институти” миллий тадқиқот 
университети ректори Баҳодир Мирзаев. — 
2022-2023 йилларда Ислом тараққиёт банки 
томонидан 149 номдаги 338 та лаборатория 
жиҳози, университет маблағи ҳисобидан 
лаборатория, оргтехника ва соҳалар бўйи-
ча дастурий таъминот маҳсулотлари билан 
ўқув жараёни тўлиқ таъминланди. Таълим, 
илмий тадқиқот ҳамда салоҳиятни ривож-
лантириш йўналишларидаги халқаро лойи-
ҳа ва грантлар сони 29 тани ташкил этади. 
Жорий йилда 8 тага оширилди. Халқаро 
ҳамкорлик фаолияти асосида жалб этилган 
хорижий инвестициялар ҳажмини 19 фоиз 
оширишга эришилди.

2024 йилда Германиянинг ASIIN халқаро 
аккредитация агентлиги томонидан универ-
ситетнинг 9 та бакалавриат таълим йўналиши 
ва магистратура мутахассисликлари Европа 
таълим стандарти ва малака квалификацияси 
талаблари асосида халқаро аккредитациядан 
муваффақиятли ўтди.

Бундан ташқари, университетда 2022/2023 
ўқув йилидан бошлаб барча магистратура 
мутахассисликларининг ўқув жараёни тўлиқ 
инглиз тилида олиб борилиши йўлга қўйилди. 

Ўқув-тажриба хўжалигида томчилатиб, 
ёмғирлатиб, дискрет ва тупроқ ости ёпиқ 
қувурлар ёрдамида суғориш технология-
лари жорий этилган. Ғалла, пахта, шоли ва 
дуккакли экинлар уруғларига совуқ плазма 
билан ишлов бериш технологияси қўлланил-
моқда. 

Бугунги кунда рақобат ниҳоятда кучли, 
замон шиддат билан ривожланмоқда. Меҳнат 
бозорида университетларнинг ўз ўрни ва мав-
қеини сақлаб қолиши осон бўлмайди. Бугун 
университет салоҳиятидан тўлиқ фойдалана 
олгани йўқ, жуда катта резерв ва ресурсларга 
эга. Шунга мос равишда муассасанинг яқин 
ва узоқ муддатларга мўлжалланган страте-
гик ривожланиш дастури мавжуд. Унга кўра, 
университет таълим сифати ва тадқиқот са-

марадорлигини ошириш орқали 2030 йилда 
дунё университетлари орасида ТОП-300 та-
лик қаторда рақобатбардош кадрларни та-
йёрлашга эришиш, университетнинг 2 илмий 
журналини “Scopus”, “ScienceDirect”, “Web 
of Science” ва бошқа халқаро илмий-техник 
маълумотлар базасида индексация қилиш 
кўзда тутилмоқда.

Университетда илғор тадқиқотлар қилиш 
юзасидан ҳам салмоқли  ишлар бажарилиши 
кутиляпти. Трансформация шароитида янги 
таълим жорий этилади, олий таълим тизимида 
“мета олам” (Meta Universe) технологиясини 
яратиш ва жорий этиш, квант технологияларни 
ривожлантириш, масофавий технологияларни 

фаол қўллаш ва электрон таълим усулларини 
яратиш белгиланган. Бу, албатта, дунёнинг ну-
фузли рейтингларида янада юқори ўринларга 
кўтарилишга хизмат қилади.

Етакчи олий таълим 
муассасаси сифатида 

танилиш вақт талаб этади
Мазкур рўйхатда ЎзМУ “хорижий ўқи-

тувчилар улуши” бўйича Марказий Осиёда 
иккинчи ўрин, дунё университетлари орасида 
197-ўринни эгаллади. Шунингдек, “академик 
обрў” кўрсаткичи бўйича 347-ўрин, “иш бе-
рувчилар обрўси” бўйича 540-ўрин, “битирув-
чилар муваффақияти” индикаторлари бўйича 
559-ўринни қайд этди.

Юқори илмий салоҳиятга эга бўлган Мил-
лий университет таълимнинг деярли барча 
фундаментал йўналишлари бўйича респуб-
ликадаги таянч олий таълим муассасасидир. 
ЎзМУ нафақат Ўзбекистонда, балки Марка-
зий Осиёда етакчи олий таълим муассасаси. 
Ўз фаолияти давомида илмий билимларнинг 
турли соҳаларида бутун дунёда тан олинган 
муҳим ютуқларга эришди, юқори малакали 
мутахассислар тайёрлади.

Миллий университетни ривожлантириш 
стратегияси классик анъаналарни замонавий 
таълим технологиялари билан бойитиш ғоя-
сига асосланган. Мазкур стратегия жамияти-
миз иқтисодий, илмий ва ижтимоий ривожла-
нишининг юқори талабларини, шунингдек, 
минтақавий таълим хизматлари бозорини 
ривожлантириш истиқболларини белгилаб 
беради.

Соҳалардаги ижобий динамика ўқитиш 
сифати ва Ўзбекистон олий ўқув юртлари 
обрўсининг янада ўсишига мустаҳкам замин 
яратади.

— Университетимиз заминида ўнлаб ил-
мий-маданий марказлар, олий таълим муас-
сасалари ташкил топган бўлиб, Фанлар акаде-
миясининг 100 дан ортиқ академиги, 2000 дан 
ортиқ фан доктори, профессор ҳамда кўплаб 
фан номзоди, фалсафа доктори (PhD)  ва до-
цент етишиб чиққан, — дейди ЎзМУ ректори 
Ином Маджидов. — Университет беш йил 
аввал дунёнинг ТОП-1000 университетлари 
қаторидан жой олиш бўйича стратегиясини 
белгилади. Ўтган давр ичида илмий мақола-
лар чоп этилиши, журналларда иқтибослик 
натижалари, умуман, дунё олимлари ораси-
да танилиши ҳамда хорижий талабаларнинг 
университет ўқув жараёнига жалб қилиниши 
каби катта миқёсдаги амалий ишлар бугун са-
марасини берди. Дунё аренасида етакчи олий 
таълим муассасаси сифатида танилиш бир кун 
ёки бир йилда бўладиган жараён эмас, албат-
та. Бу учун йиллар, пухта ўйланган режа ва 
чексиз меҳнат талаб этилади.    

Юртимизда олий таълим тизимини яна-
да ривожлантириш, соҳани халқаро миқёсга 
олиб чиқиш, юқори малакали кадрлар тай-
ёрлаш, таълим масканлари моддий-техник 
базасини мустаҳкамлашга давлат сиёсати да-
ражасида эътибор қаратилмоқда. Бунинг маҳ-
сули ўлароқ, дунё эътироф этган 1000 талик 
олийгоҳлар қаторида мамлакатимиздаги икки 
университетнинг қайд этилиши бу борада 
юклатилган вазифаларни амалга оширишда-
ги катта қадам бўлди. 

Рисолат МАДИЕВА,
“Янги Ўзбекистон” мухбири

КАДРЛАР САЛО²ИЯТЛИ БªЛИШИ КЕРАК
Олдимизга қўйилган асосий вазифа шу

Бугун чет тилларни билиш ҳаётий 
заруратга айланди. Қандай 
бўлмасин, келгусида умумтаълим 
ҳамда касб-ҳунар мактабларини 
битираётган ўқувчилар камида 
битта хорижий тилни ўрганиб 
кетиши керак. Бу эса малакали 
хорижий тил ўқитувчиларига 
эҳтиёжни оширади. Айни мақсад 
йўлида фаолият бошлаган Андижон 
давлат чет тиллар институти икки 
ёшга тўлди. 

Дилшод РУСТАМОВ,
филология фанлари доктори, 
профессор

платформаси жорий этилди. Барча ўқув дас-
турларимиз АҚШ, Буюк Британия, Туркия 
ва Россиядаги ҳамкор олийгоҳлар билан бир-
галикда жаҳон таълим стандартлари ҳамда 
кадрлар буюртмачилари талаблари асосида 
бутунлай янгидан тузилди. 

Ўтган давр мобайнида 72 нафар профес-
сор-ўқитувчи етакчи хорижий олий таълим 
муассасаларига малака ошириш ва стажи-
ровкага юборилди. Хорижий ҳамкорлар про-
фессор-ўқитувчиларининг маҳорат дарслари 
таълим сифатини оширишда катта ёрдам бер-
моқда. Шунингдек, уларнинг ўқув-услубий 
ҳамда илмий фаолиятини рағбатлантириш 
тизими сабабли таълим сифати кескин ўсди. 
Масалан, жорий ўқув йилида профессор-ўқи-
тувчиларимизнинг барчаси С1 даражадаги 
миллий ва халқаро тил билиш сертификатла-
рига эга бўлди. 

Бугун олий таълим муассасаларида ну-
фузли хориж олийгоҳлари билан ҳамкорлик-
ка катта эътибор қаратиляпти. Бу, айниқса, 
чет тиллар олийгоҳлари ҳаётида муҳим ўрин 
тутади. Ҳозиргача Сингапурнинг Амити 
халқаро университети, Буюк Британиянинг 
Кембриж ҳамда Портсмут университетла-
ри, АҚШнинг Оҳайо университети, Буюк 
Британиянинг Норвич институти, Жанубий 
Кореянинг Чежу Ҳалла ҳамда Кинг Сежонг 
университетлари, Москва давлат универси-
тети, Ўш давлат университети, Туркиянинг 
Канфас, Ғози ва Ҳожи Байрам университет-

лари ҳамда Ҳиндистоннинг Миллий туризм 
ва меҳмондўстлик менежменти институтлари 
билан ўқув соҳасини ривожлантириш бўйича 
ҳамкорлик ўрнатдик. Шунингдек, ETC халқа-
ро ташкилоти, Буюк Британия ҳамда АҚШ 
консулликлари, АҚШ элчихонаси, Франция, 
Германия элчихоналари ҳам ҳамкорларимиз-
га айланди. 

Келгуси ўқув йилидан Амити, Чежу Ҳал-
ла, Ғози университетлари билан амалий ин-
глиз тили, туризм ва меҳмондўстлик таълим 
йўналишларида қўшма таълим дастури жо-
рий этилади. Чежу Ҳалла университетига 14, 
Амити университетига 10 талаба академик 
алмашинув дастури асосида ўқишга юбори-
лади. Бундан ташқари, “Ёзги мактаб” дасту-
ри доирасида 100 нафар хорижлик талабани 
жалб қилиш режалаштирилган. 

Яқинда Ўткир Ҳошимовнинг  “Дунё нинг 
ишлари” қиссаси инглиз тилига таржима 
қилиниб, “Амазон”да сотувга қўйилди, 
Нью-Йорк метросида мазкур китобнинг 
реклама суратлари тарқалди. Китобнинг 

биринчи таржимони Абдулло Рўзиев биз-
нинг битирувчимиз. Бу каби талабала-
римизнинг ўз устида ишлаши ва улкан 
ютуқларга эришишида институт ахборот-
ресурс маркази муҳим ўрин тутади. Шу 
боис, институт кутубхонасини бойитишга 
алоҳида эътибор қаратилмоқда. Хусусан, 
тил таълими берувчи нуфузли илмий мар-
казлар ва таълим муассасалари нашриёт-
лари томонидан чоп этилган 18 номдаги 
284 та хориж дарслиги сотиб олиниб, инс-
титут кутубхонасига топширилди. Кутуб-
хонанинг электрон ўқув залида АҚШнинг 
Оҳайо ҳамда Буюк Британиянинг Норвич 
университети кутубхонасидан очиқ фой-
даланиш имконияти яратилди. Энди та-
лабалар бемалол ушбу нуфузли универси-
тетлар кутубхоналаридан онлайн шаклда 
фойдаланиши мумкин.

Замонавий олий таълимда ҳар бир талаба-
га индивидуал ёндашув тақозо этилади. Ким-
лардир алоҳида иқтидорини кўрсатгиси ке-
лади. Талаба ёшларни қизиқишларига  қараб 

касб-ҳунарга ўргатиш, қўшимча даромад 
олишини йўлга қўйиш мақсадида институт 
талабалар шаҳарчасида пазандалик, тикув-
чилик, мебелсозлик учун шароитлар яратил-
ган. Пазанда қизларимиз тайёрлаётган турли 
пишириқлар, салатлар институт ҳудудидаги 
овқатланиш шохобчаларига тарқатилади. 
Тикувчи қизлар ҳам алоҳида жиҳозланган 
хонада ўзлари ва тенгдошлари эҳтиёжи учун 
кийимлар тикади. 

Институтнинг 1120 ўринли талабалар 
турар жойи мавжуд. Улар ҳолидан доимий 
хабардор бўлиш, яшаш шароити билан яқин-
дан танишиш мақсадида “Талаба билан бир 
кун” лойиҳаси биринчи бўлиб институтимиз-
да йўлга қўйилган. Лойиҳага кўра, институт 
раҳбарияти, профессор-ўқитувчилар талаба-
лар турар жойига бориб, турли тўгараклар-
да, кўнгилочар тадбирларда иштирок этади, 
ётоқхонада тунайди. Бу ташаббус тизимдаги 
бошқа олийгоҳларда ҳам оммалашганидан 
хурсандмиз. Лойиҳа институт раҳбарияти ва 
талабалар ўртасида соғлом ижтимоий муҳит-
ни юзага келтириш, мавжуд муаммоларни ўз 
вақтида аниқлаб, бартараф этишда катта са-
мара бермоқда. 

“Беш муҳим ташаббус” марказида 13 на-
фар иқтидорли, фаол талаба жамоатчилик 
асосида фаолият юритмоқда. Марказда 18 та 
ижодий тўгарак, 7 та клуб ҳам мавжуд. Ўнлаб 
йирик лойиҳалар амалга оширилиб, уларга 
2000 дан ортиқ талаба қамраб олинди. 

“Заковат” клубидан ташқари “LinguaQuiz” 
лойиҳасида раҳбар ва ишчи ходимларимиз, 
профессор-ўқитувчиларимиз, талаба ёшлар-
дан иборат жамоалар ҳафтанинг сешанба 
кунлари ўзаро беллашиб туради. 

Хонобод шаҳридаги 3,5 гектарли туризм 
ўқув-лабораториямизда талабалар учун қиш-
ки ва ёзги ўқув оромгоҳлари ташкил қилин-
ган. Ўтган ёзда 100 нафар талаба у ерда ўз 
билимларини оширган бўлса, бу йил улар со-
нини 200 га етказиш кўзда тутилган. Зеро, бу 
ерда ёшлар соҳасининг етук мутахассислари 
семинар-тренингларида иштирок этиб, ўз ло-
йиҳаларини яратиб қайтади. Энг яхши деб 
топилган лойиҳалар институт томонидан мо-
лиялаштирилади. Жумладан, ўтган мавсумда 
Иззатилло Паҳлавонбеков томонидан илгари 
сурилган “BookQuiz” лойиҳаси маъқул топи-
либ, молиялаштирилди.

Институт бугун нафақат таълим маскани, 
балки илмий тадқиқотлар гуркираб ривожла-
наётган фан марказига ҳам айланди. Ўтган 
йили таянч докторантура ва докторантура 
учун ўринлар ажратилган бўлиб, ҳозир 51 
докторант, стажёр-тадқиқотчи ва мустақил 
изланувчилар тадқиқот иши билан шуғул-
лан япти. Бу олийгоҳимиз илмий салоҳиятини 
оширишга хизмат қиляпти. Илмий салоҳия-
тимиз бугунга келиб, 40,7 фоизга етди. Йил 

охиригача бу кўрсаткични 45 фоизга етка-
зишни мақсад қилганмиз. 

 2022-2024 йиллар мобайнида 36 та, хусу-
сан, халқаро рейтинг агентликларининг ТОП-
1000 талик рўйхатига киритилган универси-
тетда битта диссертация ҳимояси ўтказилди, 
хориждан илмий даражага эга 8 педагог так-
лиф қилинди. Институт профессор-ўқитув-
чиларидан 3 нафари Жанубий Корея, 1 на-
фари АҚШ, 3 нафари Россиянинг нуфузли 
хорижий олий ва илмий таълим муассасала-
ри фахрий профессори ва академия мухбир 
аъзолигига сайлангани олимларимиз халқаро 
миқёсда ҳам тан олинаётганидан далолат. 

2 та илмий лаборатория, 5 та тадқиқот 
маркази, 14 та илмий тўгарак, 1 та таҳри-
рият ташкил этилиб, бугунги кунда уларга 
745 иқтидорли талаба, 50 тадқиқотчи ва 150 
профессор-ўқитувчи жалб қилинди. Етак-
чи устозлар, олимларимиз томонидан 21 та 
дарслик, 79 та ўқув қўлланма, 10 та услубий 
қўлланма ва 11 луғат чоп этилди. 

Иқтидорли талаба ёшларни саралаш, ил-
мий тадқиқот ва инновацион фаолиятга йў-
налтириш ҳамда илмий-ижодий ғояларини 
қўллаб-қувватлаш мақсадида республика 
ОТМлари орасида биринчи бўлиб “Респуб-
лика Ёшлар академияси форуми”нинг кузги 
ҳамда баҳорги босқичларини ташкил этдик. 
Бу орқали 600 дан ортиқ иқтидор эгаси, жум-
ладан, 120 дан зиёд хорижий талабани бир-
лаштиришга ҳамда 100 дан ортиқ “Стартап” 
ва акселератор ғоя ишлаб чиқишга эришил-
ди. Келгусида форумни анъанавий дастурга 
айлантириб, иштирокчилари сонини 1000 на-
фарга етказамиз. 

Бу каби тадбирлар қисқа вақт ичида ўз 
маҳсулини бера бошлади. Илмий фаолияти 
самарадорлиги натижасида бугунги кунгача 
18 талаба нуфузли танловларда ғолибликка 
эришди. Улар Президент стипендияси, Ислом 
Каримов ва Навоий номидаги давлат стипен-
диялари совриндорлари, 1 нафари “Мирзо 
Улуғбек ворислари” танловининг республика 
босқичи ғолиби, 10 нафари вазирлик ҳузури-
даги “Ёшлар академияси” бош ассамблеяси 
аъзолигига қабул қилинди. Битирувчилари-
мизнинг 62 фоизи юқори даражадаги мил-
лий ва халқаро тил билиш сертификатларини 
қўлга киритгани ҳам меҳнатларимиз бесамар 
эмаслигини кўрсатяпти. 

Умуман олганда, бир оиладек аҳил жа-
моамиз билан институтни ривожлантириш 
бўйича беш йиллик дастур ва истиқболли ре-
жаларимизни амалга оширишга астойдил ҳа-
ракат қиляпмиз. Институтимизни икки йилда 
мева бера бошлаган дарахтга қиёслаганла-
рини эшитиб, кўнглимиз тоғдек кўтарилди. 
Шундай экан, ягона мақсадимиз — рақобат-
бардош, етук кадрлар тайёрлаб, билдирилган 
ишончни оқлаш. 



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1969.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Баҳор Хидирова 
Мусаҳҳиҳ: Аслиддин Абдуразақов
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 00:50  Топширилди — 00:55

6 КЎЗГУ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Жаҳон чемпионатининг очилиш ўйини шу йилнинг 14 сентябрь куни 
Ўзбекистон ва Нидерландия жамоалари ўртасида кечади. Баҳсга Тошкент 

шаҳридаги “Ҳумо арена” мезбонлик қилади.
www.yuz.uz yuz.uznews yuz.uz_news yuzyuz_official2024 йил 8 июнь, 113-сон

Дунёда ҳеч бир иш беҳикмат эмас. Аммо 
ҳар бир ютуқ ва натижа замиридаги, унга 
эришиш йўлидаги заҳматли меҳнат моҳияти-
ни кўп ҳам ўйлаб кўравермаймиз. Хуллас, гап 
футзал бўйича 2024 йилги Жаҳон чемпиона-
ти Ўзбекистонда ўтказилиши ва бу воқелик-
нинг тарихий аҳамияти ҳақида. 

2023 йил ёз ойида ФИФА кенгашининг 
навбатдаги йиғилиши бўлиб ўтган эди. Му-
ҳим янгиликларни ўз ичига олган йиғилишда 
ФИФА миқёсидаги қатор мусобақалар, ху-
сусан, футзал ва футбол бўйича Жаҳон чем-
пионатига мезбонлик қилувчи мамлакатлар 
аниқлаб олинди. Қувонарлиси, унда футзал 
бўйича 2024 йилги Жаҳон чемпионати ўт-
казиладиган мамлакат сифатида Ўзбекистон 
танланди.

Бу шунчаки тасодифий эмас, балки ўй-
ланган, ўрганилган ва эътироф этилган қарор 
эди. Қуйида шу ҳақда таҳлилий фикр юри-
тишга ҳаракат қиламиз.

МУВАФФАҚИЯТНИНГ 
ЎЗИ КЕЛМАЙДИ, УНГА 

ЭРИШИЛАДИ
Биринчи мезон. Бу каби йирик спорт му-

собақалари ҳеч қачон тасодифий танланган 
мамлакатларда ўтказилмайди. Лотерея каби 
ютуққа чиқмайди.

Мамлакатимизда халқ манфаатларини 
кўзлаб амалга оширилаётган ислоҳотлар, 
дўстона, ўзаро ишонч руҳидаги ташқи сиёсат 
юритиш, тинчликпарвар, халқчил ислоҳотлар 
самараси бугун дунё миқёсида ўз сўзини айта 
бошлади. 

Кейинги йилларда Ўзбекистон халқаро 
нуфузли тадбирларни юқори савияда ўтка-
зиш бўйича катта тажриба тўплади ва бутун 
дунёга тааллуқли, инсоният фаровонлиги 
билан боғлиқ масалаларни муҳокама қилиш, 
уларга оқилона ечим топиш учун дўстона му-
лоқот майдонига айланиб улгурди.

Мана шу жиҳатнинг ўзи янги Ўзбекистон-
ни дунёга бошқатдан танитди. Ўзбекистон 
дунёга очилди. Бу ҳам ўз-ўзидан бўлиб қолга-
ни йўқ. Умуман, бирор мамлакатдаги янгила-
нишларга теран нигоҳ билан қаралса, аввало, 
ички сиёсатдаги ўзгаришлар, оддий одамлар 
манфаати кўзланган ислоҳотлар таҳлил қи-
линади. Эврилишлар мамлакатнинг халқаро 
имижини шакллантириб боради. Собит қа-
дамлар билан ривожланаётган мамлакатларга 
интилиш ва қизиқиш ҳар доим кучли бўлган. 

Шу маънода, футзал бўйича Жаҳон чем-
пионати Ўзбекистонда ўтказилиши ҳам исло-

Жисмоний машқлар ва соғлом турмуш тарзи эҳтиёжи одам 
авлодлари билан ҳамиша бирга яшаб келган. Спорт мусобақалари 
тарихи ҳам узоқ ўтмишга бориб тақалади. “Спорт — тинчлик 
элчиси” деган гап замирида эса жуда катта ҳаётий ҳақиқатлар 
бўй кўрсатади. Бу ҳақиқат бугунги таҳликали, давлатлараро 
муносабатларда ўзаро ишончсизлик кайфияти ҳукм сураётган бир 
шароитда, айниқса, муҳим аҳамият касб этади.

Акбар РАҲМОНОВ,
“Янги Ўзбекистон” мухбири 

ҳотлар ва янгиланишлар шукуҳининг навбат-
даги ёрқин ифодаси, дейишга тўла ҳақлимиз.

Иккинчи мезон. Спорт инфратузилмаси 
ва хорижлик меҳмонларга яратилган қулай 
шароитлар. 

Касбимиз тақозоси билан чекка-чекка 
қишлоқларда, маҳаллаларда бўламиз, одам-
лар билан мулоқот қиламиз, уларнинг муам-
моларини эшитамиз, ҳаётдан розилик кай-
фиятини билишга қизиқамиз.

Шундай суҳбатлар чоғида оддий одам-
ларнинг бир қувончи эътиборимизга тушади. 
“Аввал маҳалламизга, уйимизга меҳмон кел-
са, уялардик. Кўчалар ёзда чанг, ёғингарчилик 
вақтида лой бўлиб ётарди. Оёғимиз лойдан 
чиқмасди, меҳмон келса, лой оралаб кутиб 
олиб, шу лой билан кузатардик. Энди ўзимиз 
меҳмон чақириб, мақтаниб, кўнглимиз хотир-
жам яшаяпмиз”, дейди қишлоқ одамлари.

Мана шундай кенг кўламли ўзгаришлар 
қувончини мамлакатимизда спорт инфрату-
зилмаси яхшилангани мисолида ҳам талқин 
қилиш мумкин. Яқин-яқингача спорт объект-
лари бир аҳволда эди. Бугун халқаро стан-
дартларга мос иншоотлар қуришнинг ҳам 

ҳадисини олдик. Пировардида Ўзбекистон 
турли спорт мусобақаларини ўтказиш қоби-
лияти ва имкониятига эга бўлди. 

Шу ўринда савол туғилиши мумкин: бу 
спорт мусобақаларидан бизга нима наф?

Нафи кўп. Биринчидан, замонавий спорт 
иншоотлари, энг аввало, бизнинг фарзандлари-
миз учун хизмат қилади. Иккинчидан, халқа-
ро спорт мусобақалари ўтказилиши туризмни 
ривожлантиришда энг фаол восита ҳисобла-
нади. Учинчидан, туризм ривожланиши тад-
биркорлик муҳитига ижобий таъсир кўрсатади. 
Яъни янги хизмат турлари пайдо бўлади, шу 
орқали иш ўринлари яратилади. Бу эса халқи-
миз учун мўмай даромад манбаига айланади. 
Яна бир жиҳат эса спорт мусобақаларининг 
юқори савияда ўтказилиши мамлакатнинг хал-
қаро  миқёсдаги имижини кўтаради. 

Демак, футзал бўйича Жаҳон чемпиона-
тининг юртимизда ўтказилишидан ҳаммамиз 
манфаатдор эканимиз аёнлашади.

Учинчи мезон. Мамлакатдаги спорт руҳи. 
Кейинги йилларда вақт тез ўтаётгандек 

туюла бошлади. Буни ҳамкасблар, ён-атро-
фимиздагилар билан ўзаро суҳбатлар чоғида 
ҳам кўп айтамиз. Нега шундай?

Чунки бугун шунчаки бекорчилик билан 
вақт ўтказаётган киши деярли йўқ. Ҳамма би-
рор иш билан андармон. Мамлакатда ишчан-
лик ва уйғоқлик, серғайратлилик, ғоявийлик 
муҳити яратилди.

Ҳа, бўш вақт ҳам топилади. Лекин бугун 
дам олиш кунлари уйда ётадиган одамни кам 
учратасиз. Кимдир тоза ҳавода сайр қилишга 

ошно, кимдир табиат қўйнига ошиқади. Ҳеч 
бўлмаса, маҳалламиздаги спорт сайилгоҳла-
рида вақт ўтказамиз. Эрталабми ё кечқурун 
бирор машғулот билан бандмиз. Бу жисмо-
ний машқлар ва соғлом турмуш тарзи учун 
маҳаллада яратилган шароитлар самараси-
дир. Шу тариқа мамлакатда ягона қувватла-
ниш ҳодисаси кузатила бошлади — спорт 
руҳи билан ошнолик кайфияти уйғонди.

Бир қарашда ўзимизга сезилмайдиган, 
кўникиб қолган бу кўтаринкилик кайфияти, 
аслида, алоҳида эътирофга молик манзара-
дир. Мамлакатда спорт руҳи шаклланиши, 
ўз навбатида, чет мамлакатларнинг спорт 
экспертлари эътиборини тортмай қўймайди. 

Мантиқан олиб қараганда ҳам спортга эъти-
бор суст, халқи меҳмондўст бўлмаган мамла-
катда Жаҳон чемпионати — интиқ кутилган 
спорт байрамини ўтказишга рўйхушлик бе-
рилмайди.

ХАЛҚИМИЗ ЎЗ 
ҚАҲРАМОНЛАРИНИ 
ҒОЛИБ КЎРИШНИ 

ХОҲЛАЙДИ
Эндиги гапимиз мамлакатимизда футбол-

нинг қандай ривожланаётгани ҳақида бўлади. 
Ўзбекистон спортсевар халқи ва спорт жадал 
ривожланаётган мамлакат сифатида ҳам та-
нилмоқда. 

Бу жараёнда ўзбек футболининг ютуқла-
ри таҳсинга лойиқ. Дарҳақиқат, бугун ўзбек 
футболи кундан кунга ривожланиб, дунё 
ареналари сари одимламоқда. Мамлакати-
мизда замон талабларига жавоб бера олади-
ган даражадаги бир қанча стадионлар барпо 
этилди ва этилмоқда. Қатор халқаро учра-
шувлар ташкил қилиниб, тажриба оширил-
моқда. Болалар футболи ривожи учун сарф 
этилган сармоялар аллақачон ўз натижасини 
кўрсатиб, футболчиларимиз хорижнинг энг 
машҳур клубларида маҳоратини намойиш 
қилмоқда.

Тўғри, бир неча бор мундиал сари ури-
нишлар самарасиз бўлгани бор гап. Шундай 

пайтларда хафа бўлдик, чунки халқимиз ўз 
миллий қаҳрамонларини доимо ғолиб кўрги-
си келади, уларни футбол завқи, ғалаба наши-
даси тарк этмайди. 

Бугун халқимиз орзулари рўёбини кўр-
моқда. Ишонч билан гапириш мумкинки, 
агар Жаҳон чемпионатига тизимли, босқич-
ма-босқич ривожланиш йўли орқали ва мус-
таҳкам пойдевор қурган тарзда чиқиб бора-
диган бўлсак, биргина чиқиш билан тўхтаб 
қолинмайди. Аксинча, бу мунтазам янги-ян-
ги даражага етаклайди. 

Соҳадаги ислоҳотлар самарасида дастлаб 
болалар футболи ривожига катта эътибор қа-
ратилгани таҳсинга лойиқ. Натижада кейинги 
йилларда тажрибали мураббийлар қўл ости-
да тарбияланган иқтидорли ёшлар аста-секин 
катта майдонга кириб келиб, ўз маҳорати 
билан натижа кўрсата бошлади. Бу эса про-
фессионал жамоаларимиз фаолияти ҳам туб-
дан ўзгариб боришига замин яратди. Терма 
жамоаларга футболчи етиштириш механизми 
босқичма-босқич йўлга қўйилди. Футболчи-
ларни селекция қилиш ишлари профессио-
нал даражага олиб чиқилди.

Имкониятлар кенгайиб, мутахассислар ол-
дидаги талаб ҳам ортиб борди. ЎФА раҳбария-
ти олдига миллий терма жамоамиз ва бошқа 
термаларга кучли рақиблар топиш вазифаси қў-
йилди. Шу кунга қадар Осиё, Европа, Африка, 
Жанубий ва Шимолий Америка мамлакатла-
рининг кўзга кўринган жамоалари Ўзбекистон 
терма жамоаларига рақиблик қилмоқда.

Бугун Ўзбекистон халқаро мусобақалар 
ўтказиш бўйича Осиё марказларидан бирига 
айланди, деб бемалол айтишимиз мумкин. 
Қитъамизнинг турли ёш тоифаларидаги рас-
мий мусобақалари, Осиё чемпионатлари, 
саралаш ўйинлари ва Марказий Осиё минта-
қасининг ўнлаб турнирларига мезбонлик қи-
линди. ОФК томонидан ЎФАга билдирилаёт-
ган ишонч тобора ортиб бормоқда. Халқаро 
мусобақалар мезбонлиги орқали мамлака-
тимиз футбол инфратузилмасини яхшилаш, 
мутахассислар малакасини ошириш, мухлис-
ларга унутилмас футбол байрамини тақдим 
этишда катта натижаларга эришилди. Айниқ-

са, U23 ҳамда U20 Осиё кубоги мусобақалари 
юртимиз спортида катта воқеага айланди. Бу 
орқали ЎФАнинг нуфузли халқаро ташкилот-

лар билан ўзаро муносабатлари янги босқич-
га чиқди. ФИФА, ОФК ва УЕФА билан қатор 
лойиҳалар мунтазам равишда амалга ошири-
лиши йўлга қўйилди.

Ўтган йили мамлакатимиз яна бир йирик 
турнир — 20 ёшгача бўлган футболчилар 
ўртасидаги Осиё кубогига мезбонлик қил-
ди. Пухта тайёргарлик кўрилган чемпионат-
нинг эсда қоларли жиҳати, ёшларимиз барча 
рақибларини мағлуб этиб, фахрли биринчи 
ўринни қўлга киритди. Мусобақанинг яку-
ний — финал учрашувида терма жамоамизни 
қўллаб-қувватлаш учун давлатимиз раҳбари-
нинг стадионга ташриф буюриши мамлакати-
миз футболи тарихидан жой олди. 

Ҳозир ёш футболчиларимизнинг халқаро 
ўйинлардаги фаол иштироки туфайли ўзига 
ишончи тобора ортиб бормоқда. Кечагина 
футболчиларимиз яқин келажакда Олимпия 
ўйинларида иштирок этиши фақатгина тах-
мин қилинаётганди. Баъзилар бунга ишониб-
ишонмай тургани ҳам бор гап эди. Бугун эса 
бу амалга ошиш арафасида. 

Яқинда футбол бўйича 23 ёшгача бўлган 
мамлакатимиз терма жамоаси Осиё кубоги 
баҳсларида чиройли ғалабалари билан тарих-
да илк бор Олимпия ўйинлари йўлланмасини 
қўлга киритганининг гувоҳи бўлдик. Юрти-
миз футболи тарихида янги саҳифалар очи-
лиши барчани мамнун этгани ҳам рост. Теле-
визор орқали бўлса-да, барча учрашувларни 
кузатиб борган миллионлаб юртдошларимиз 
вакилларимизнинг ҳар бир ютуғидан қувон-
ди. Ҳар бир ғалабасини қутлаб, қувончига 
шерик, далда бўлиб борди. 

Албатта, спортдаги эришилаётган ютуқлар 
бу билан тўхтаб қолгани йўқ. Хусусан, айни 
кунларда бир қанча спорт турлари бўйича 
 дунёнинг турли давлатларида нуфузли баҳс-
лар ўтказиб борилмоқда. Ушбу турнирларда 
қатнашиб, шоҳсупанинг юқори поғоналари-
ни ҳеч иккиланмасдан забт этиб, Олимпиада 
лицензиясини қўлга киритаётган спортчи-
ларимиз ҳақида деярли ҳар куни кайфиятни 
кўтарадиган хабарлар қулоққа чалинмоқда. 
Бундан ташқари, футзал бўйича Жаҳон чем-
пионати баҳсларига ҳам оз фурсат қолмоқда.

Бу ҳақда 2023 йилда ФИФА мутахассис-
лари ва ЎФА раҳбарияти иштирокида ўтка-
зилган матбуот анжуманида иштирок этган 
ФИФА мусобақалар ўтказиш бўлими бошли-
ғи Ҳаиме Ярза Гонзалез бундай деганди:

— 2024 йилги Жаҳон чемпионати мезбони 
этиб Ўзбекистон вариантида тўхтадик. Чунки 
юртингиз кўплаб мусобақаларни ажойиб ра-
вишда ўтказа олди. Барчамиз бунинг гувоҳи 
бўлдик. Ўзбекистоннинг халқаро турнирлар-
ни ўтказиш тажрибасига таяниб, ушбу спорт 
турини юртингизда янада оммалаштириш 
юзасидан бу қарорга келдик.

Бугун нуфузли турнирга юртимизда жид-
дий ҳозирлик давом этмоқда. Жумладан, 
мусобақа ўтказилиши белгиланган жойлар-
да керакли имкониятлар, спортчилар ҳамда 
мухлислар учун қулайликлар яратилмоқда. 
Энг асосийси, Жаҳон чемпионатини чиройли 
ташкил этиш ҳамда вакилларимизни юқори 
ўринда кўришга эътибор қаратилган.

Президентимизнинг жорий йил 28 май-
даги “2024 йилги футзал бўйича Жаҳон чем-
пионатига тайёргарлик кўриш ва ўтказиш 
чора-тадбирлари тўғрисида”ги қарори эълон 
қилинди. Қарорга кўра, Андижон, Бухоро 
ҳамда Тошкент шаҳарларида 2024 йил 14 сен-
тябрь — 6 октябрь кунлари бўлиб ўтадиган 
чемпионатга муносиб тайёргарлик кўриш, 
юқори даражада ташкил этиш ва ўтказиш 
белгиланди.  

Мазкур ҳужжатга асосан, нуфузли мусо-
бақага тайёргарлик кўриш ва ўтказиш бўйи-
ча ташкилий қўмита таркиби, чора-тадбир-
лар режаси ҳамда Жаҳон чемпионатининг 
бош соврини — жаҳон кубогини оммага та-
ништириш учун республика бўйлаб “Trophy 
Еxperience” йўналиши маршрути ишлаб чи-
қилади. Шу билан бирга, Жаҳон чемпионати 
ўйинларини томоша қилувчи мухлисларга 
ҳам қатор имтиёзлар берилиши айтиб ўтил-
ган.

Маълумотларга кўра, футзал бўйича Жа-
ҳон чемпионатининг илк мусобақаси 1989 
йил Нидерландияда бўлиб ўтган ва унда Бра-
зилия терма жамоаси ғолиб бўлган. Амалда-
ги чемпион Португалия бўлиб, жамоа 2021 
йилги турнир финалида Аргентинани мағлуб 
этган. Ҳозирга қадар 4 жамоа мундиалда за-
фар қучган — Бразилия (5 марта), Испания (2 
марта), Аргентина (1 марта) ва Португалия (1 
марта). Мезбон терма жамоалар орасида фа-
қатгина Бразилия турнирда ғолиб бўлишнинг 
уддасидан чиққан. Турнир тарихидаги энг 
яхши тўпурар бразилиялик Фалкао бўлиб, у 
33 учрашувда 48 бор рақиблар дарвозасини 
ишғол қилган.

Жорий йил 26 май куни футзал бўйича 
Жаҳон чемпионатининг гуруҳ босқичига 
қуръа ташланди. Кўҳна Самарқанд шаҳри-
даги Регистон майдонида ташкил этилган 
қуръа маросими мухлислар кузатуви остида 
ўтди. Маросимда FIFA, Ўзбекистон Спорт 
вазирлиги, Миллий Олимпия қўмитаси, мам-
лакатимиз футбол ассоциацияси раҳбарияти 
иштирок этди.

Қуръа натижаларига кўра, Ўзбекистон 
терма жамоаси “А” гуруҳда Парагвай, Коста-
Рика ва Нидерландия билан баҳслашадиган 
бўлди. Жаҳон чемпионатининг очилиш ўйи-
ни шу йилнинг 14 сентябрь куни Ўзбекистон 
ва Нидерландия жамоалари ўртасида кечади. 
Баҳсга Тошкент шаҳридаги “Ҳумо арена” 
мезбонлик қилади.

Бу галги турнир ФИФА томонидан 10-бор 
ташкил этилмоқда. Финал босқичида жами 
24 жамоа ғолиблик учун курашади. 

Мақоламиз аввалида спортнинг тинчлик 
элчиси сифатидаги моҳияти ҳақида айтган 
эдик. Бу гап замиридаги хулоса ҳам ғоят 
қадрли. Футзал бўйича Жаҳон чемпионати-
га мезбонлик қиладиган мамлакатимиз бу-
гун тинчликпарвар, бағрикенглик ва ўзаро 
ишонч руҳида ривожланиш йўлидан собит 
бормоқда. Юртимиздаги барқарор тараққиёт, 
меҳмондўстлик анъаналари дунё халқлари 
эътиборида бўлиб турибди. Олдимиздаги куз 
фаслининг илк кунларидан диёримизга бутун 
дунёдан кела бошлайдиган минглаб футбол 
ишқибозлари ҳали бу жиҳатларга ўзлари 
амин бўлишига шубҳа йўқ.  

Спорт — тинчлик элчиси

Футзал бўйича Жаҳон чемпионати: 

МЕЗБОН ТАСОДИФИЙ ТАНЛАНМАЙДИ


